
Riusu cocareba
SAN MARCOS
Toyanl jo'case’e

Juan el Bautista en el desierto

1Yureca, Riusu cocarebare, bague ZinJesucristo
én yijana raise'ere toyani ]o ‘cayé:

2 Riusu ira baingué raosi'qué, Isaias hue'eguébi
Riusu cocare uti pébéna toyani jo'caguéna, faca
toyase'e baji'i:

Achajé'én, yureca
Mé'ére quéaja'guéte ru'ru saohué, mé'é rai ma'are
re huacalguete
3 Saoguéna, ja'anguébi yua beo re'otona ti'anni,
Naca quéani achoja'gué'bi:
“Mai Ejagué rai ma'are re’huaye'ru re’huajé'én.
Te'e ruin ma'are yo'ocaijé'én baguére” toyani
jo'case'e ba'iji.
4 Ja'nca ba'iguéna, yureca Juan Bautizaguébi
beo re'otona ti'anni, bainna fiaca quéani achobi:
“Mésacua ro'tajén ba'ise’'e beoru mame re'’huani
ba'ijén, bautiza gliesejé'én. Riusubi yé'é gu'a jucha
yo'ogué ba'ise'ere huané yeni ro'tama‘ija'gué
cajén, janca yo' 0jé'én” quéani achogue baji'i Juan.
5> Janca quéani achoguéna, si'a bainbi baguéni
achajaifiu cajén, baguéni téhuojaé'é. Judea yija,
Jerusalén hué'e jobo, ja'anruanbi etani, baguéni
téhuojaé'é. Te€huojani, bacua gu'a jucha beorure
Riusuni quéajén, Juanni bautiza guesehué, Jordan
ziayana.

6Yureca, Juanbi yua camello rafia canre ju'igué,
ga'ni téinme bagué séri seihuéte ténji'i. Bu'nsu, o'a
baya, bagué aon ja'an baji'i. 7]Ja'nca ba'iguébi yua
bainni fiaca quéani achogué baji'i:

—Yequébi, yé'€'ru qué'ré ta'yejeiye Ejaguébi
yuareba raiye ba'iji. Yé€'é€'ru qué'ré ta'yejeiye
Fjaguéte séani, yé'é'ga gugurini réanni, baguéni
y0'0 cofie gare ti'anma'igué ba'iyé. Bagué guéon
ju'iyete ti'jeye ti'anma'igué'é yé'é, baguére. 8 Yé'€bi
yua mésacuare ocona bautizagué'é. Baguéca yua
Riusu Espiritu naconi mésacuare bautizaja'gué'bi,
quéani achogué baji'i Juan.

Jestus es bautizado

9 Quéani achogué ba'iguéna, ja'an umugusefiabi
Jesusbi Nazaret hué'e jobo, Galilea yija ba'i
jobo, ja'an jobobi sani, Juanna ti'anjani, Jordan
ziayana bautiza glesebi. 10 Bautiza glieseni,
janrébi, guénamé re'otobi anqueni saoguéna,
Riusu Espiritubi eta rani, ju'ncubo ba'iye'ru éfioni,
Jesusna gaje meni tuabi. 11 Tuaguéna, janrébi,
guénamé re'otobi faca cani achobi:

—MBEé'é yua yé'é Zin ai yési'qué'é. Mé'éni ai bo-
joyé yé'é, cani achobi.

Jestis es puesto a prueba

12 Cani achoguéna, ja'ansirén, Riusu Espiritubi
Jesusre beo re'otona sabi. 13 Saguéna, cuarenta
umugusefia barute ba'igué, airu hua'i hua'na na-
coni ba'iguéna, zupai huatibi ti'an rani, Yé'éna
rani conjé'én, coquegué choji'i. Choquéna, con-
maji'i. Conma'iguéna, Riusu guénamé re'oto yo'o
con hua'nabi baguéni cuirahué.

Jestis comienza su trabajo en Galilea

14 Ja'nrébi jé'te, Juanni preso zeanni guaorena,
Jesusbi Galilea yijana sani, Riusu cocarebare
bainni quéani acho bi'rabi. 15 Naca quéani achogué
baji'i:

—Yua'é. Riusu ba'l jobo éfoja'fie yurera
ti'anja'fieta'an ba'iji. Ja'nca séani, mésacua ro'tajén
ba'ise'e beoru mame re'huani, Riusu cocarebare
achani, si'a recofioa ro'tajén ba'ijé'én, quéani
achogué baji'i.

Jesus llama a cuatro pescadores

16 JTa'nca ba'iguébi Galilea zitara yéruhuana sani,
mejabébi ganini éfiato, Simon hue'eguébi, bagué
yo'jegué Andrés naconi ba'ijén, hua'ire yojén
baé'é, hua'i yoye ye'yesi'cua séani. 17 Hua'ire
y0jénna, Jesusbi bacuani coca cagué choji'i:

—Meésacua y€'éni te'e conjén raijé'én. Meésacua
yua hua'i yoye ye'yesi'cua ba'ijénna, bainre yoye
mésacuani ye'yoyeé yé'é, cagué choji'i.

18 Cagué choiguéna, bacua yua ja'ansirén bacua
hua'i yoréanre gare jo'cani, Jesusni te'e conjén
saé'e.

19 Saijénna, baguébi se'eré sani éfato, Zebe-
deo mamacua, Santiago hue'egué, bagué yo'jegué
Juan naconi baé'é. Bacua pé'cagué Zebedeo na-
coni yogute ba'ijén, bacua hua'i yoréanre ta'néjén
fiué'é. 20 Ja'nca fiu'ijénna, Jesusbi bacuani choji'i.
Choiguéna, bacuabi yua bacua pé'cagué Zebedeore
jo'cani saé'é. Yo'o concua naconi yoguna jo'cani,
Jesusni te'e conjén saé'é.

Un hombre que tenia un espiritu impuro

21 Sani ja'nrébi, Capernaum hué'e jobona
ti'anhué. Ti'anrena, ja'nrébi, yo'o yo'oma'i
umuguse ba'iguéna, Jesusbi bain fié'ca hué'ena
cacani, bainni coca ye'yo bi'rabi. 22 Ai ta'yejeiye
Fjagué masiye ye'yoye'ru bacuani ye'yoguéna,
bain huamnabi ai achajén rén'é. Bacua ira coca
ye'yocua ye'yoye'ru qué'ré ta'yejeiyera ye'yogué
baji'i Jesus. 23 Ye'yogué ba'iguéna, yequé baingué
gu'a huati cacasi'‘qué yua bacua fi€'ca hué'ere
baji'i. Ja'nca ba'iguébi yua te'e jéana giiigué cabi:

24 —;Y€quéna ba'iru queaca ro'tagué raqué'ne
Jesus Nazareno? Yéquénani ro huesoni si'agué
raisi'qué'é mé'é. Meé'ére masiyé yé'é. Me'é yua
Riusu Zin Raosi'quéreba ba'igué'€, giiigué cabi.

25 Gliigué caguéna, Jesusbi gu'a huatini béingué
guanseni cabi:

—iCama'ijé'én, huati! iBa bainguéte etani
saijé'én! cabi.

26 Ja'nca caguéna, huatibi ba bainguéte ai jéja
hue'nhue yo'oni, ai jéja gligué, bainguéte etani
jo'cani saji'i. 27 Etani saiguéna, si'a bain hua'nabi
quéquési'cua ba'ijén, sa'fiefia senni achajén cahué:

—¢Gue'ne, yureca? ¢Guerebare ye'yogué'ne
bagué? iAi masi Ejaguébi rani, huati hua'ini coca
guanseguéna, bacuabi achani yo'oyé! sa'fiefia
cajén, ai éNajén réinjén baé'é.

28 Ja'nrébi, si'a Galilea yija ca'ncofiana Jesus
yo'ose'ere ai quéani achohué.

Jesus sana a la suegra de Simon Pedro

29 Ja'nrébi, ba fié'ca hué'ebi etajénna, Jesusbi
Simoén, Andrés, bacua naconi bacua hué'ena
sani cacabi. Santiago, Juan, bacuabi conjén

saé'é. 30 Cacani ba'ijénna, Simén huago, bagué
rénjo pé'cagobi rau jayogo uingona, Jesusni
quéahué. 31 Quéajénna, bagué yua bago uinruna
cacani, bago énté sarare zeanni, bagote huéabi.
Huéaguéna, ja'ansirén rau go'yani huajégo, yua
bacuani cuira bi'rago.

Jesus sana a muchos enfermos

32 JTa'nrébi na'iguéna, yua €nségué ruajaquéna,
rau ju'incuare, huati cacasi'cuare'ga, si'acuare Je-
susna sahué. 33 Sani, si'a hué'e jobo bainbi ti'anni,
bagué anto sa'rore fié'cani &johué. 34 Ejojénna, Jesus
yua ai jai jubé bain si'a rau ju'incuani huachobi.
Gu'a huati hua'i bain cacasi'cuare'ga guanseni,
bacuare etoni saobi. Ja'nca saoni, huati hua'ibi
coca caye yéjénna, énsebi, baguéte masicuare séani.

Jesus anuncia el mensaje en las sinagogas

35 Ja'mrébi, fiata Tfamibi, yuta énségué
etama'iguéna, Jesusbi huéni, bain beoruna sani,
Taita Riusu naconi coca uja bi'rabi. 36 Ujagué
ba'iguéna, Simoén, yequécua bagué naconi
ba'icuabi Jesusni cu'ején saé'é. 37 Sani, baguéte
tinjani, baguéni cahué:

—Si'a bainbi mé'éni cu'eyé, cahué.

38 Cajénna, Jesusbi sehuobi:

—Cuerfie ba'l hué'e jobofiana saifiu. Ja'anruan
bainre'ga Riusu cocarebare quéani achoza cagué,
ja'an raisi'‘qué'é yé'é, sehuogué cabi.

39Ja'nca cani, si'a Galilea yija ca'ncoflana ganini,
bain fé'ca hué'efiana cacani, Riusu cocarebare
bainni quéani achogué, gu'a huati hua'ire etoni
birani saogué baji'i.

Jests sana a un leproso

40 Ba'iguéna, janrébi, gu'a ca'mi rau ju'inguébi
Jesusna rani, baguéna gugurini réanni, baguéni
senreba senji'i:

—MEé'ébi yénica, yé'é gu'a raure ténoni hua-
chojé'én, huachoye pore Ejagué séani, sengué cabi.

41 Ja'nca caguéna, Jesusbi baguéni oigué bani,
bagué énté sarare mi'nani, baguéni pa'rogué cabi:

—Huachoye yéyé. Mé'é yua huajé hua'gué
ba'ijé'én, cabi Jesus.

42Caguéna,ja'ansirén gu'a ca'mirau go'yani, yua
huajé raji'i. 43 Huajé raiguéna, Jesus yua baguéte
sao bi'rani, baguéni si'a jéja coca yihuogué cabi:

44 —Achajé'én. Mé'é hua]e raise'ere yequecuam
gare quéaye beoye ba'i 1]e én. Efie se gare y0'0jé'én.
Mé'é pairina sani, mé'é huajé raise'ere baguéni
éfiojé'én.  Efioni, Moisés ira coca guansegué
ba'ise'e'ru, bagué casi jo'ya hua'guére inni, mé'é
pairina sani, pairibi huani éocaija 'gué cague,
jo ya hua'guére pairina 1n31]e én, mé'é yua huajé
raisi'‘qué séani. Ja'nca yo'otoca, bain huamabi
meé'é huajé raise'ere éfiani masiyé, cabi Jesus.

45 Ja'nca cani saoguéna, ba huajé raisi'québi ro
achani, bagué huajé raise'ere si'a bainna quéani
achojaji'l. Ja'nca quéani achoguéna, Jesusbi, yua
bainbi éfiajénna, hué'e jobona ti'afie poremaji'i.
Beo re'otofia se'gare ba'iguéna, si'aruan ba'icuabi
baguéni éfajén saé'é.

2

Jesus sana a un paralitico

1 Ja'nrébi, yequé umugusefia ba'iguéna, Jesus
yua Capernaum hué'e jobona go'ini, bagué hué'ere
ba'iguéna, bainbi achahué. 2 ]Ja'nca achani, yur-
era, ai jai jubé bainbi bagué hué'ena fié'ca rani,
hué'e bu'iye ba'iye séani, anto saro ba'iruna
ti'afie poremaé'é. Ja'nca ba'ijénna, Jesusbi Riusu
cocarebare bacuani quéani achobi. 3 Quéani
achoguéna, yequécua gajese'gacuabi garasi'quéni
camare uinguéna, cuanni rahué. 4 Rani, ai jai
jubé bain ba'ijénna, Jesusna cacaye poremajén,
hué'e éméje'ena meéani, Jesus éméje'en ba'irute
goje otani, garasi'quére camare uinguéna, Jesus
ba'iruna mefie gachohué. > Gachojén, Jesusbi hua-
choye porejiro'tajénna, Jesusbi bagué facobi éfiani,
bacua recoyo ro'tayete masini, ba garasi'quéni
cabi:

—Mami, mé'é gu'a jucha yua gare ténose'e ba'iji,
cabi.

6 Caguéna, ira coca ye'yocuabi achajén fiu'ijén,
ja'ansi'cua béinjén ro'tajén baé'é: 7 “;Ba hua'gué
queaca ro'tagué, ja'an cocare cagué'ne? Riusu
se'gabi bain juchare ténofie poreji. Yequécuabi
porema'ifié. Ja'nca séani, bagué yua téno cocare
cagué, Riusure ro gu'aye caji” sa'fiefla ro'tajén
fué'é. 8 Ro'tajén fu'ijénna, Jesusbi bagué facobi
éfani, bacua béinjén ro'tase'ere masini, bacuani
cabi:

—¢Mésacua guere Yyo0'0jén, ja'nca ro'tajén
béifie'ne? 9 Bainbi, “Mé'é€ gu'a jucha yua ténose'e
ba'iji” caye poreyé. Janca caye porecuata'an,
“Huéni, meé'é camare inni ganijé'én” catoca,
bacua huachoye porema'ifiete €fofie. 10 Ja'nca
ba'iyeta'an, yé'é yua Riusu Raosi'quéreba ba'iguébi



SAN MARCOS 2:11 viii SAN MARCOS 2:16

bain gu'a juchare ténofie pore Ejagué'é. Ja'anre
mésacuani €fofé yé'é, cabi.

Cani, janrébi, garasi'quéni cabi:

11 —Yureca, huéijé'én. Mé'€ camare inni, me'é
hué'ena go'ijé'én, cagué cayé yé'é, cani achobi
Jesus.

12 Caguéna, bague yua ja'ansirén huéni, bagué
camare inni sajii. Janca saiguéna, si'a bainbi
ai énajén réinjén, Riusuni bojoreba bojojén, re'o
cocare baguéni cahué:

—Yure yo'ose'e’ru maibi gare éfiama'isi'cua'é,
cahué.

Jesus llama a Levi

13 Ja'nrébi jé'te, Jesusbi se'e Galilea zitara
yéruhuana saji'l. Sani, si'a bain hua'nabi baguéna
fié'cajénna, bacuare coca yihuobi. 14 Yihuoni téjini,
se'e sani éfato, Alfeo mamaqué Levi hue'eguébi
impuesto curi co hué'ere fiyji'i. Ja'nca fu'iguéna,
baguéni:

—YE€'éni te'e congué raijé'én, cagué choji'.

Cagué choiguéna, Levibi huéni, Jesusni te'e
congue saji'i.

15 Ja'nrébi jé'te, Jesusbi bagué bain concua na-
coni Levi hué'ere ba'ijén, aonre ainjén fiu'ijénna,
gu'a bain impuesto curi cocua naconi ai jai jubébi
Jesusni te'e conjén, aonre aén'é. Aijaijubé bainbi
baguéni te'e conjén baé'é. 16 Ba'ijénna, ira coca
ye'yocua, fariseo bain naconi, bacuabi ti'anni, Je-
susbi gu'a bain naconi te'e aon ainguéna, éfiahué.
Ja'nca éfiani, Jesus bain concuani béinjén cahué:

—¢Mésacua éjagué guere yo'ogué, impuesto curi
cocua, gu'a bain, bacua naconi aon aingué'ne?
cajén bén'é,

17 Béinjénna, Jesusbi bacua case'ere achani,
bacuani coca sehuobi:

—Huajéjén ba'icuabi éco yo'oguéte senma'ifié.
Rauna ju'incua se'gabi éco yo'oguéte sefé. Yé'é
re'o baingué'é cajén ba'itoca, ja'ancuare choigué
raimaé'é yé'é. Yé'é gu'a baingué'é cajén ba'itoca,
ja'ancuare choigué raisi'qué'é yé'€, sehuogué cabi
Jesus.

La cuestion del ayuno

18 Ja'nrébi jé'te, Juanre concua, fariseo bainre
concua, bacuabi aon aifie jo'cajénna, yequécuabi
Jesusna sani, coca senni achahué:

—Juanre concua, fariseo bainre concua,
bacuabi aon aifie jo'cajénna, i mé'ére concua guere
y0'0jén aon aifie jo'cama'ifie'ne? senni achahué.

19 Senni achajénna, Jesus sehuobi:

—Ro huacha ro'tajén ba'iyé meésacua.
Huejaja'guébi fiestare yo'oguéna, ja'anre ro'tajén
ba'ijé'én. Huejaja'guébi yuta ba'iguéna, bagué bain
choisi'cuabi aon aifie jo'caye gare porema'ifié.
20 Ja'nca porema'ijénna, huejaja'guére preso
zeanni quéfioja'an umuguse ti'anguéna, ja'anrén
bacuabi aon aifie jo'caja'cua'é, cabi.

21 Cani ja'nrébi, bacuani yeque ye'yo cocare
quéabi:

—Mame canbi ira canna ja'cheye bafié. Ja'nca
ja'chetoca, mame canbi gué'nguéguéna, ira canbi
qué'ré se'e ye'reni gu'a can'ru ruinji. 22 Bisi éye

jo'cha huajé jo'chare yua ira ga'ni jo'cha coro-
huéanna ayaye bafié. Ayatoca, huajé jo'chabi ira
ga'ni corohuéanre juejueni jafiuni sani si'aji. Ga'ni
corohuéan'ga gu'a corohuéan'ru ruinji. Huajé bisi
éye jo'cha banica, mame ga'ni jo'cha corohuéanna
ayaye ba'iji, cabi Jesus.

Los discipulos arrancan espigas en el dia de re-
poso

23 Ja'nrébi, yo'o yo'oma'i umuguse ba'iguéna, Je-
susbibaguéte concua naconi trigo aon zio re'otobi
ganijén, baguére concuabi aon za'zaboanre téa
bi'rahué. 24 Téa bi'rajénna, fariseo bainbi éfiani,
Jesusni béinjén cahué:

—Efiajé'én. ;Mé'ére concua guere yo'ojén, aonre
téaye'ne? Yo'o yo'oma'i umuguse séani, mai ira
coca guanseni jo'case'e'ru tin yo'oye porema'ifi€,
béinjén cahué.

25 Cajénna, Jesusbi sehuobi:

—Mai ira coca toyani jo'case'ere éfajén,
¢David yo'ose'ere cato, ja'an qué'rore mésacua
éflamate'ne?  Baguére concua naconi ganini,
aon gu'aguéna, 26 pairi ta'yejeiye €jagué Abiatar
ba'isirén ba'iguéna, Davidbi Riusu hué'ena cacani,
baru ba'i jo'jo aonbéan Riusuna jo'case'ere inni
aingué ba'nji. Pairi bain se'gabi aifie porejénna,
yequécuabi aifie porema'ifieta'an, Davidbi inni
aingué, baguéte concuare'ga aongué ba'nji,
sehuogué cabi Jesus.

27 Cani, bacuani se'e yihuogué cabi:

—Riusubi ru'ru bainguéte re'huani jo'cagué
bamji. Janrébi yo'je, yo'o yo'oma'l umugusere
re'huani jo'cagué ba'nji, bain béa huajéyete. Yo'o

yo'oma'i umugusere re’huagué, bainni ro guans-
eye ro'tama'iji Riusu. 28 Ja'nca séani, yé'é'ga yua
Riusu Raosi'quérebabi yua yo'o yo'oma'i umuguse
Ejagué'é, cabi.

3

Elhombre de la mano tullida

1 Ja'nrébi se'e, Jesusbi bain fié'ca hué'ere
ba'iguéna, gué'nguési sara baguébi baji'i. 2Ja'nca
ba'iguéna, fariseo bainbi yua Jesus huachoja'ye
éfafiu cajén, yahue ro'tajén éjohué. Gué'nguési sara
baguéte huachotoca, “Ai gu'aye yo'ohué mé'ée”
cafiu, ro'tajén €johué, yo'o yo'oma'i umuguse séani.
3 Ja'nca ro'tajén &jojénna, Jesusbi gué'nguési sara
baguéni cabi:

—Huéni raijé'én. Bain joborana néca raijé'én,
cabi.

4 Cani ja'nrébi, baguébi raiguéna, fariseo bain
barute ba'icuani cabi Jesus:

—Mai ira ba'isi coca toyani jo'case'ere €fato,
yo'o yo'oma'i umuguse banica, ¢gue yo'o yo'oye
poreye'ne mai? ;Guere cagué'ne? ¢Bainni cOfie 0
bainni ja'si yo'oye cagué? ¢Rauna ju'inguéte hua-
choye o baguéni huesoni si'aye cagué? bacuani
senni achagué cabi.

Ja'nca senni achaguéna, bacuabi gare sehuoye
beoye baé'é. 5 ]Ja'nca ba'ijénna, Jesusbi si'acuare
bongjeifie éfagué bénji'i. Bacua achaye giejénna,
ai sa'ntigué baji'l. Janca ba'iguébi gué'nguési sara
baguéni cabi:

—MEé'€ énté sarare mi'najé'én, cabi.

Caguéna, bagué yua mi'nani, huajé raji'i. ¢ Huajé
raiguéna, janrébi, fariseo bainbi etani, Herodes
bainna sani, bacuani coca senni achahué:

—¢Queaca Jesusre huani senjofie'ne mai? senni
achahué.

Mucha gente a la orilla del lago

7 Ja'nrébi, Jesus yua baguére concua naconi
etani, zitarana saé'é. Saijénna, ai jai jubé bain
Galileabi raisi'cua yua baguéni achajén be'tejaé'e.
8 ]udea Jerusalén, Idumea, Jordan ziaya que
ca'ncofla, Tiro, Sidon, ja'anruan bamga ai ]al
jubébiJesus yo'ose'ere achani, baguéna fié'caraé'é.
9 Raijénna, baguére concuani: “Yogute injani,
yé'ére re’huacaijé'én” cabi. Bain jubébi baguéni
quéon éaye ba'ljénna, ba yogute re'huacaiye
guansebi. 10 Ai bainre huachosi'qué séani, si'acua
rau ju'incuabi ti'anni, baguéni pa'roni huajéfiu
cajén, baguéni quéon éaye yo'ojén baé'é. 11 Gu'a
huati hua'ibi yua baguéni éfiajén, baguéni gugurini
réanjén, baguéni giiijén cahué:

—iRiusu Zinreba'é mé'é! guijén cahué.

12 Ja'nca cajénna, Jesusbi bacuani si'a jéja
guansegué, Yé'é ba'iyete quéani achoma'ijé'én,
cabi.

Jesus escoge a los doce apOstoles

13 JTa'nrébi yo'je, Jesusbi cubéna méni ba'igué,
bagué bain jiamnoni cuencueja'cuare choji'i
Choiguéna, baguéna méni fié'cahué. 14 Né'cajénna,
si'a sara samucuare, bagué naconi conjén
ba'icuare, Riusu cocareba quéani achocuare,
ja'ancuare jia'moni cuencuebi. 15 Cuencueni,
ju'incuare huacho éjacua, gu'a huati hua'ire

etoni sao €jacua, ja'ancuare bacuare cuencueni
re'’huabi. 16 Ba cuencueni re’huasi'cua yua fiaca
hue'ecua baé'é: Simodn caguéni Pedro hue'yobi.
17 Ja'nrébi Santiago, ja'nrébi Santiago yo'jegué
Juan, Zebedeo mamacua ba'ijénna, jéja bacuare
séani, Boanerges hue'yobi. 18 Ja'nrébi Andrés,
janrébi Felipe, ja'nrébi Bartolomé, ja'nrébi Mateo,
janrébi Tomds, ja'nrébi Alfeo mamaqué Santiago,
ja'nrébi Tadeo, ja'nrébi Simon ja'an celote jubé
ba'igué, 19 ja'nrébi Judas Iscariote, Jesusre je'o
bacuana insini senjoja'gué, ja'ancuare cuencueni
re'huabi Jesus.

Acusan a Jesus de recibir su poder del demonio

Ja'nrébi jé'te, Jesusbi baguére concua naconi
yequé hué'ena sani ti'anni, 20 ai jai jubé bainbi
Né'ca raijénna, bacua aon aifie'ga poremaé'é.
21 Ja'mca porema'ijénna, yequécuabi, Loco
hua'gué'ru ruingué ba'iji bagué cajénna, Jesus
te'e hué'e bainbi achani, Baguéte zeanni rafiu
cajén, baguéte zeanjén saimate.

22 Yequécua'ga ira coca ye'yocua, Jerusalenbi
raisi'cuabi baguéte gu'aye cahué:

—Bagué yua gu'a huati é&jagué Beelzebu
hue'egué, ja'angué naconi zemosi'qué'bi ba'iji.
Janca séani, Beelzebubi conguéna, gu'a huati
hua'ire etoni saoye poreji, cahué.

23 Cajénna, jamrébi, Jesus yua bacuare choini,
ye'yo cocabi bacuare béingué yihuogué quéabi:

—¢Mésacua yua zupail huatire concua sa'fiefia
etoni saoye poreye ro'taye? Janca yo'oma'ifié.
24 Te's jobo bainbi sa'fiefia huatoca, si'acuabi

hueséni carajeiyé. 25 Te'e hué'e bainbi sa'fiefia hu-
atoca, si'acuabi hueséni carajeiyé. 26 Ja'nca cara-
jeijénna, glina'ru zupai huatire concuabi sa'fiefia
huatoca, bacua'ga hueséni carajeiyé. Zupai'ga
hueséni carajeiji.

27 quuecuab1 jéja bagué hué'ena jian cacaye
yétoca, ruru jéja baguéni preso huefie bayeé.
Baguéte preso huenma'itoca, bagué bonsere
jlafie porema'ifié. Huentoca, bagué bonsere téani
saye poreyé. Glina'ru, Zupaini huentoca, bagué
zeansi'cuare téani saye poreye.

28 Mésacuani ganreba yihuogué cani achoyé yé'é.
Si'a bain gu'a jucha yo'ojén ba'ise'e, bacua gu'aye
cani tonse'e, ja'anre huané yeye poreji Riusu.
29 Ja'nca huané yeye poreto'ga, Riusu Espiritute
gu'aye canitontoca, ja'an gu'a juchare gare huané
yeye beoye ba'iji Riusu. Ja'an gu'a juchare gare
ténofie beoye ba'iji, cabi Jesus.

30 Bainbi Gu'a huati zemosi'québi ba'iji cajénna,
ja'nca coca yihuogué cabi Jesus.

La madre y los hermanos de Jesus

31 Ja'nrébi jé'te, Jesus pé' cago, bagué yo'jecua,
bacuabi ti'an rani, hue'se ca'ncore €jojén, baguéte
choijaijé'én cani raohué. 32 Raojénna, bain hua'na
Jesus té'ijeiye fiu'icuabi baguéni quéahué:

—MEé'é mama, mé'é yo'jecua, bacuabi hue'se
ca'ncore éjojén, mé'éni choiyé, quéahué.

33 Quéajénna, Jesus sehuobi:

—¢Yé'é mama, yé'é yo'jecua, jarocua'ne? senni
achagué sehuobi.

34 Ja'nca sehuoni ja'nrébi, si'acuani bonéjeifie
éfani, bacuani se'e cabi:

—Yé'é mama, ye'é yo'jecua yua énjo on ba'icua'é.
35 Riusu yeyete yo '0jén ba'icua, ja'ancuani, Y€'é
yo ]egue yé'é yo'jego, yé'é mam4, ja'anre bacuani
cayeé yé'é, cabi Jesus.

4

La pardbola del sembrador

1Ja'nrébi jé'te, Jesushi zitara yéruhuate ba'igué,
bainni coca yihuo biraguéna, ai jai jubé bainbi
Né'caraé'é. Aijaijubé bain séani, Jesus yua yoguna
cacani béaguéna, bain jubébi mejabé yéruhuate
achajén fiué'é. 2 Achajén fiu'ijénna, Jesusbi ye'yo
cocabi bacuani ai yihuogué quéabi:

3 —Meésacua achajé'én. Bainguébi zio yo'ogué
saji'l 4 Sani, yijare re'oye re’huani téjini,
aonra‘caréanre mo'gasi yijana yu'yugué gan1b1
Yu'yugué ganiguéna, yequeéra'car€anbi ma'ana
to'inguéna, bi'an huanabi chiani uncueni si'ahué.
5 Yequéra'caréanbi gata yijana to'inguéna, bean
yija ba'iguéna, ai besa ticubi. 6Ja'nca ticuguéna,
ja'nrébi, ai ja'suye énséguéna, sita beo sahua
séani, ticubi cueneni junji'i. 7 Yequéra'caréanbi
miubéna to'inguéna, miubi qué'ré ta'yejeiye irani
hueanguéna, aon quéinmaji'i. 8 Yequéra'caréanbi
yua re'oye re’huasi yijana to'inguéna, aonbi irani,
jorini, re'oye queénji'i. Quemguebl yequé sahuafiabi
treintara'caréan quean Yequé sahuariabi
sesentara'caréan Qquénji'i. Yequé sahuafiabi
cienra'caréan quénji'i, cagué yihuobi Jesus.

9Yihuoni ja'nrébi, bacuani se'e cabi:

—Meésacuabi ganjo banica, achani ye'yejé'én,
cabi.

Elporqué de las parabolas

10 Ja'nrébi jé'te, ]esusbl te'e hua'gué ba'iguéna,
baguére concua si'a sara samucuabi, yequécua
baru ba'icua, bacuabi yua Jesus ye'yo coca te'e
ruifie quéayete senni achahué. 11 Senni achajénna,
Jesus sehuobi:

—Riusubi bagué ba'i jobo ba'iyete mésacuani
te'e ruifie quéani, baru ba'i yahuese'ere mésacuani
te'e ruifie masi gueseji. Yequécuareta'an, banji.
Bagué bain jubé beocuare séani, ye'yo coca
se'gabi bacuani beoru quéani achoyé, fiaca toyani
jo'case'eru ba'ija'ye: 12 Naco bacuata'an, éfiani
ye'vema'ija’bé cagué, ganjo bacuata'an, achani
ye'yvema'ija’bé cagué, bacua gu'a jucha yo'ojén
ba'ise'e yua mame re'’huama'ija’bé cagué, ye'yo
coca se'gabi bacuani quéaji Riusu, cagué sehuobi
Jesus.

Jesus explica la pardbola del sembrador

13 Cagué sehuoni, ja'nrébi ba ye'yo cocare
bacuani te'e ruifie quéabi:

—¢Mésacua yua yé'é ye'yo coca case'ere acha-
mate? Ja'nca achama'itoca, ¢mésacua yua si'a ye'yo
cocare queaca achaye poreye'ne? 14 Aonra'caréan
yu'yusi'qué yua Riusu cocareba quéani achogué'ru
ba'iji. 15 Quéani achoguéna, yequécuabi achajén,
aonra'caréan ma'ana to'inse'e'ru ba'iyé. Riusu
cocarebare achajénna, ja'nrébi jé'te, zupai huatibi
rani, ba cocareba bacua recofioana re’huase'ere
qué'fieni si'aji. 16 Yequécuabi achajén, aonra'caréan
gata yijana to'inse'e'’ru ba'iyé. Riusu cocarebare
achani bojojén, 17 sita saima'ifie'ru ba'ijén, ja'nji
recofioa bacuabi zoe beoye recoyo ro'tama'ifié.

Yequécuabi je'o éfajén, hui'ya yo'ojénna, bacua
yua Riusu cocareba ro'ire ai yo'ojén, ba cocare
recoyo ro'taye jo'cayé. 18 Yequécuabi achajén,
aonra'caréan miubéna to'inse'e'ru ba'iyé. 19 Riusu
cocarebare achajén ba'icuata'an, én yija bonsere
ba éaye ro'tajén, ro coquesi'cua ruifié. Bonse se'ga
si'ayete bani bojoza ro'tajén, aonra'caréan huenni
si'ase'e'ru Riusu cocarebare recoyo ro'taye gare
jo'cayé. Ja'nca jo'cajén, re'o yo'o yo'oye éfomajén
ba'iyé. 20 Yequécuabi achajén, aonra'caréan re'oye
re'huasi yijana to'inse'e'ru ba'iyé. Riusu co-
carebare achani, recoyona re’huani, re'o yo'o
yo'oye ai ta'yejeiye enOJen ba'lyé. Yequécua yua
treintara‘’caréan quéifie'ru ba'iyé. Yequécua yua
sesentara'caréan quéifie'ru ba'iyé. Yequécua yua
cienra'caréan quéifie'ru ba'iy€, cabi Jesus.

La parabola de la lampara

21 Cani ja'nrébi, yeque cocare bacuani yihuogué
cabi:

—Majahuéte zéonto, ¢ro gajongu sa'mahuéna
mefie jaoni ta'piye? ;o cama yijacuana nécoye?
Bafié. Si'aruanna miaja'gué cajén, éména reoyeé.
22 JTa'nca ba'iye'ru ba'iguéna, bainbi bacua gu'a
jucha yo'ojén ba'ise’'ere yahueye yécuareta'an,
Riusubi si'aye é&foni, si'acuani masi gueseji.
23 Mésacua yua ganjo banica, achani ye'yejé'én,
yihuogué cabi.

24 Cani ja'nrébi, yeque cocare bacuani yihuogué
cabi:

—Meésacua yua ye'yo cocare €fiare bajén, achajén
ba'ijé'én. Meésacua yua bainna cuencueni in-
sijén ba'iye'ru, Riusubi giina'ru mésacuana cuen-

cueni inisji. Mésacua yua bagué cocarebare
te'e ruifie achajén ba'itoca, mésacuana qué'ré se'e
ai ta'yejeiye insireba insiji Riusu. 25 Mésacuabi
ai batoca, qué'ré ta'yejeiye meésacuana insise'e
ba'ija'gué'bi. Al ba'iye beotoca, mésacua baye
choa ma'caré se'ga batoca, beoru qué'fieni téase'e
ba'ija'gué'bi, yihuogué cabi Jesus.

La pardbola de la semilla que crece

26 Cani ja'nrébi, yeque cocare bacuani yihuogué
cani achobi:

—¢Riusu ba'i jobo queaca ba'igué'ne? Aonra'caré
yijana tanse'e'ru ba'iji. = 27 Bainguébi yijana
tanni, ja'nrébi yequé umugusefia canni fataguéna,
aonra'carébi ticuni iraji. {Queaca jojoni ticugué'ne?
sento, hueséji. 28 Yijana tanse'e yua ja'anse'ebi
jojoni iraji. Ru'ru, ticu se'gabi jojoni irani,
janrébi aon za'zabo quéinji. Quénni, ja'nrébi yo'je,
za'zabobi yayuni ya'jiji. 29 Ya'jiguéna, aon téa
umuguse ti'anguéna, aonre téajén saiyé, yihuogué
cabi Jesus.

La parabola de la semilla de mostaza

30 Cani ja'nrébi, yeque cocare bacuani yihuogué
cani achobi:

—¢Riusu ba'i jobo queaca ba'igué'ne? ¢Que ye'yo
cocare quéaye'ne? 31 Mostazara'caré ai zinra'caré,
ja'anru ba'iji. Si'ara'caréan'ru qué'ré zinra'caré
ba'iguéta'an, 32 yijana tanse'ebi irani yua si'a sun-
quifiéa'ru qué'ré jai sunquifié irani, jai cabéan
quénquéna, bi'an hua'nabi ba sunquifié séséyena
ziaroan suani, béa huajéye poreyé, yihuogué cabi
Jesus.

Eluso que Jesus hacta de las pardbolas

33Ja'nca ye'yogué, ye'yo coca se'gare ye'yogueé,
Riusu cocarebare bainni ye'yogué, bacua achaye
porese'e'ru yihuogué quéabi. 3¢ Bainre ye'yogué,
ye'yo coca se'gare quéabi. Baguére concuare
ye'yogué, si'aye te'e ruifiera quéani yihuobi.

Jesus calma el viento y las olas

35Yihuoni, ja'nrébi na'iguéna, baguére concuani:

—7Zitara que té'huina je'efiu, cabi.

36 Caguéna, bacuabi bain jubéte jo'cani, Jesusre,
ba yogute fiu'iguéna, sahué. Yequé bainbi bacua
yoguanbi te'e conni saé'é. 37 Jesusre sajénna,
janrébi ai jéja tutu raguéna, té'a yua huéni, oco
yua yoguna cacaguéna, oco bu'i birabi. 38]Ja'nca
ba'iguéna, Jesus yua yogu séri seihuéte ba'igue,
sinjo téobéna téoni caingué unji'i. Cainguéna,
baguéte sétoni cahué:

—iEjagué! ¢Mé'é guere yo'ogué, mai hueséni
si'ayete éfiama'igué'ne? huaji yéjén cahué.

39 Cajénna, Jesusbi sétarani, huéni, tutu can jéjoni
saoni, zitarana guansegué cabi:

—iJa'anse'e guajé'én! jJa'anse'e carajeijé'én! cabi.

Caguéna, tutu'ga, zitara'ga, ja'anse'ebi carajaji'i.
Gue tutuye beoye baji'i. 49Ja'nca ba'iguéna, Jesusbi
baguére concuani cabi:

—¢Meésacua guere yo'ojén, yé€'éni si'a recoyo
ro'tamajén, ro quéquéjén ba'iye'ne? cabi.

41 Caguéna, ba hua'nabi ai huaji y€jén, ai éfajén
réinjén, sa'fiefia cahué:

—¢Yua queaca ba'igué'ne ba hua'gué? Baguébi
guansegueéna, tutu'ga, ]al zitara'ga, ja'anse'ebi
achani, Jaé'é cani carajaji'i, cahué.

Elendemoniado de Gerasa

1 Ja'nrébi, zitarate je'enni, Gerasa yijana
ti'anhué. 2 Ti'anni, Jesusbi méi bi'raguéna, yua
gu'a huati cacasi'québi bain tansi re'ohuébi
etani, téhuo raji'i. 3 Ja'angué yua bain tansi
re'ohuéte ba'iguéna, yequécuabi que maca'ga,
guéname'ga baguéni preso zeanni tayofiu cajén
yo'ocuata'an, jéja beohué. 4 Baguéni preso
zeansi'cuabi guénamefiabi bagué guéofia, bagué
énté sarafia, baguéni ai re'oye huento'ga, bagué
yua ro téteni si'aye se'ga yo'ogué baji'i. Ja'ansi'qué
yua bagué énté sarafiabi ranteni téteni, ja'nrébi
gatabi hua’huani guénameare j€'yeni si'agué baji'.
Ja'nca ba'iguéna, baguéni zeanni huefie porecuabi
beohué. 5 Bagué yua umugusebi, fiamibi bain
tansirute ba'igué, cu re'otore ba'igué, si'a jéja
gligué, gatabi ja'ansi'qué huaigué, ja'si yo'ogué
baji'i. %Ja'nca ba'iguébi Jesusni, so'orébi raiguéna,
€flani, baguéna ai jéja hué'huéni téhuoni, baguéna
gugurini réanni, 7 baguéni cabi:

—¢ME'é guere ro'tagué, yé'é ba'iruna raqué'ne,
Jesus? Meé'é yua ba ta'yejeiyereba Ejagué Riusu
Zin'é. Riusubi éfaguéna, mé'éni senreba sefé
yé'é: YE'éni ai yo'o gliesema'ijé'én, sefié, giigué cabi
bagué.

8Jesus yua én coca:

—Etani saijé'én, gu'aye yo'o huati, ja'anre
casi'qué séani, ai jéja gliigué cabi bague

9 Caguéna, Jesusbi baguéni senni achabi:

—¢MeE'é gue mami hue'egué'ne? senni achabi.

Senni achaguéna:

—TJai Jubé hue'eyé, jai jubé huati hua'i ba'icua
S€ani, sehuobi bagué.

10 Sehuoni ja'nrébi, Jesusni senreba senji'i:

—Yéquéna huati jubéte én yijabi gare etoni
saoma'ijé'én, sengué baji'i.

11 Sengué ba'iguéna, cuchi jubé ai jai jubébi
cuefie ba'i cubé jabate ba'ijén, bacua aonre cu'ején,
aonre ainjén baé'é. 12 Ba'ijénna, huati hua'ibi Je-
susni senni achahué:

—Ja'an cuchi hua'nana yéquenate saojé'én. Ba
huanana cacaye yéyé, senni achahué.

I3Ja'nca senni achajénna, Jesusbi Saijé'én cabi.
Caguéna, huati hua'ibi ba bainguéte jo'cani, cuchi
hua'nana sani cacahué. Cacani ba'ijénna, samu
mil cuchi huamna ba'iye'ru ba'ijén, ja'ansi'cua
yua réi té'ntébana hué'huéni, zitarana tonni runi

hueséhué. L L
14 Runi huesérena, cuchi cuiracuabi ai quéquéni,

ja'nrébi hué'e jobo, hué'e jobo ca'ncofia, ja'anruan
bainna sani quéamate. Quéajénna, bainbi éfiajén
raé'é. 15 Jesus ba'iruna rani éfiato, huati hua'i
basi'qué yua cafia sayasi'québi te'e ruifie ro'tagué
Nuji'i. Ja'nca fu'iguéna, bacuabi ai huaji yéjén
éfahué. 16 Efiajénna, baru bain éfiasi'cuabi huati
hua'i etosi cocare, cuchi huana huesési cocare
quéani achohué. 17 Quéani achojénna, Jesusni
bacua yijabi gare saiye guansehué.

18 Guansejénna, ja'nrébi, Jesusbi bagué yoguna
cacaguéna, huati hua'i etosi'québi Jesusni, Mé'é
naconi te'e saza caguéna, 19 Jesusbi énseni, baguéni
yihuogué cabi:

—MEé'é hué'ena go'ijé'én. Meé'é bainni yé'é
conse'e, yé'é oigué base'e, ja'anre quéani

achojé én.  Yé'é ta'yejeiye EJagueb1 yé'éni ai
re'oye conbi cagué, bacuani quéani achojaijé'én,
yihuogué cabi Jesus.

20 Caguéna, bagué yua sani, si'a bain Decapolis
hué'e jobofia ba'icuare Jesus congué ba'ise'e si'aye
quéani achobi. Quéani achoguéna, bain huana
si'acuabi ai achajén rén'é.

La hija de Jairo. La mujer que toco la capa de
Jestus

21 Ja'nrébi, Jesus yua yogubi jenni go'iguéna,
ai jai jubé bainbi zitara yéruhuana ti'anni,
baguéni téhuo raé'é. Téhuo raijénna, bagué yua
ba yéruhuate ba'iguéna, 22 bain fié'ca hué'e éjagué
Jairo hue'eguébi raji'i. Rani, Jesusni éfiani, bagué
guéon na'mina gugurini réanni, 23baguéni senreba
senji'i:

—Yé'é zin hua'gobi ai ju'in hua'go ba'igona,
raijé'én. Me'e énteé sarafiare bagona paroni hua-
chojé'én. Hua]e raija'go cagué, bagote conjé'én,
senreba senji'i.

24 Senguéna, Jesusbi bagué naconi saji'i.
Saiguéna, ai jai jubé bainbi baguéni be'tején, ai
quéon éaye yo'ohué. 25Ja'nca yo'ojénna, u'chu rau
ju'ingobi, si'a sara samu técahuéan ju'in hua'go
ba'igobi bain jubé naconi ba'igo, Jesusni be'tego
baco'é. 26 Ba hua'go yua ai éco yo'ocuana saisi'cobi
ai yo'ogo, bago curire bacuana ro'igo si'agoca
gare huajé raima'igo, qué'ré ju'in hua'go runco'é.
27 Ja'nca ba'igobi Jesus ba'iyete achani, ]esusna
sani, yurera bain ]ube naconi bagué yOJe]a an
sani, bagué canre pa'rogo. 28 Bagué can se'gare
pa'roni huajéza cago yo'ogo. 29 Ja'nca pa'rogona,

ja'ansirén u'chu rau técabi. Técaguéna, Yé'ére rau
técaye huanoji ro'tago. 30 Ro'tagona, Jesus yua
bagué ta'yejeiye poreyebi huachoye huanoguéna,
bain jubé ba'iguébi go'iye bonéni, bainni éfiani:

—¢Nebi yé'é can pa'roye'ne? senni achabi.

31 Senni achaguéna, baguére concuabi baguéni
cahué: )

—ERajé'én, Ejagué. Bainbi mé'éna ai quéonjénna,
¢mé'é guere ro'tagué, meé'é can pa'rosi'‘cuare
cu'egué'ne? cahué.

32 Cajénna, Jesus yua si'a bainna bonéjeifie
éfiagué, baguéni pa'rosi'core cu'ebi. 33 Cu'eguéna,
ba hua'go yua ai huaji yégo to'ntogobi baguéna
gugurini réanni, bago yo'ose'e si'aye quéago.
34 Quéagona, bagué yua bagoni yihuogué cabi:

—Mami, mé'ébi yé'éni si'arecoyo ro'tasi'co séani,
huajé raé'é mé'é. Ja'nca huajé raisi'co yua bojogo
saijé'én. Meé'é raure senjosi'cobi huajé hua'go
ba'ijé'én, yihuogué cabi.

35 Ja'nrébi, Jesus yuta coca cani téjima'iguéna,
fé'ca hué'e éjagué queé'robi Jaironi coca quéacuabi
ti'anhué. Ja'nca ti'ancuabi:

—MEé'é zin hua'gobi junni hueségo. Ja'nca séani,
mai Fjaguéte choima'ijé'én, cahué.

36 Cajénna, Jesus yua bacua quéase'ere ro achani,
Né'ca hué'e €jaguéni ylhuogue cabi:

—Huaji yéye beoye ba'ijé'én. Yé'éni si'a recoyo
ro'taye se'ga ba'ijé'én, cabi.

37]Ja'nca cani, bain jubébi bagué naconi sai éaye
ba'ijénna, €énsebi Jesus. Pedro, Santiago, Santiago
yo'jegué Juan, bacua se'gare sabi. 3% Sani, fié'ca
hué'e €jagué qué'rona ti'anni éfato, bain hua'nabi



SAN MARCOS 5:39 XXiv SAN MARCOS 6:3

ota oijén, hui'ya giiijén, ai gu'aye achohué. 3%9Ja'nca
y0'0jénna, Jesusbi cacani, bacuani cabi:

—¢Mésacua guere ro'tajén, ro ota oijén giiye'ne?
Zin hua'gobi ju'inmaco'é. Cainsi hua'go se'ga
ba'igo, cabi. 40 Caguéna, bacuabibaguéni aijayajén
chohué. Ja'nca chojénna, Jesusbi si'a hua'nare
etoni saobi. Saoni ja'nrébi, ba zin hua'go pé'cagué,
p€'cago, bagué naconi raisi'cua, ja'ancua se'gare
sani, zin hua'go uinruna cacahué. 4! Cacani,
baguébi yua bago énté sarare zeanni, bagoni:

—Talita, cumi, cabi. Bain cocabi -cato,
“Huéijé'én, mami, cayé” cabi.

42 Caguéna, ja'ansirén, zin hua'go si'a sara samu
técahuéan ba'igobi sétani huéni, gani bi'rago. Gani
bi'ragona, bain hua'nabi ai éfajén rén'é. 43 Efiajén
réinjénna, Jesus yua bacuani si'a jéja guansegue,
Yequécuani gare quéaye beoye ba'ijé'én cabi. Cani
ja'nrébi, bagote aon cuiraye guansebi.

6

Jesus en Nazaret

1 Ja'nrébi, Jesus yua barubi sani, baguére
concuabi conjénna, bagué yijana goji'i. 2 Go'ini,
ti'anni, yo'o yo'oma'i umugusebi bain fié'ca
hué'ena sani, bainni coca yihuo birabi. Yihuo
bi'raguéna, ai jai jubé bainbi ai achajén réinjén,
sa'Tiefia coca cahué: _

—¢Bagué coca ye'yose'e queaca ye'yenl
masigué'ne bagué? Ai masi éjaguébi ye'yoguéna,
inebi baguéni ye'yore'ne? Bagué ta'yejeiye
masigué éfoguéna, ;nebi baguéte cofie'ne? 3 Ro
baingué se'ga ba'iguébi ro Maria mamaqué'bi



SAN MARCOS 6:4 XXV SAN MARCOS 6:11

ba'iji. Bagué yOJecua Santiago, José, ]udas Simon,
bagué romiyo ]ecua 'ga, si'acuabi énjo'on bain, mai
naconi ba'icua'é, cahué.

Janca cajén, bagué cocare achaye glején,
baguéte te'e ruifie éfiamajén baé'é. 4 Ja'nca
ba'ijénna, Jesusbi bacuani cabi:

—Riusu bain raosi'cua banica, si'acuabi
bacuani te'e ruifie éfiajén bojoyé. Bacua te'e
hué'e bain, bacua se'gabi bacuani gu'aye ro'tajén,
bacuani te'e ruifie €éflamajén ba'iyé, cabi.

5Ja'nca cagué, yua bagué ta'yejeiye masiye baru
bainni masi glieseye gare poremaji'i. Rau ju'in
hua'na, te'e hua'na se'gare bagué énté sarafiabi
pa'roni huachobi. 6 Baru bainbi yua baguéni
recoyo ro'taye gilecua S€ani, ja'an se'gare yo'oye
poregué, gue ro'taye beoye bacuani éfiabi. Ja'nrébi
jé'te, yequé hué'e jobofia cuefie ba'iguéna, bagué
yua baruanna sani, bainni coca yihuobi.

Jests envia a los discipulos a anunciar el reino de
Dios

7Ja'nrébi, Jesus yua baguére concuare si'a sara
samucuare choini, bacuani cabi:

—Meésacua yua huati hua'ire etoye porecuabi
saijé'én cagué, bacuare samu baincua jubéanre
cuencueni, tinruanna saicuare re’huabi. 8Ja'nca
re'huani, bacuani coca yihuogué cabi:

—Mésacua yua bonsere sama'ijé'én. Bonse
turubé, aon, curi, ja'anre sama'ijé'én. Mésacua
ro'ojén sai turubéan se'gare sajé'én. 9 Guéon ju'i
pe'peréanre ju'ijé'én. Te'e énté sara can ju'ijé'én.
Samu cafia sama'ijé'én. 10 Mésacua yua hué'e
jobona ti'anni, ba hué'e jobobi saiye téca te'e hué'e
se'gare ba'ijé'én. 11 Yequéré baru bainbi mésacuani

bojomajén, mésacua coca quéani achoyete achaye
glején ba'itoca, barubi quéféni saijé'én. Saijén,
bacuabi éfajénna, mésacua guéon ba'i ya'ore
cue'nconi tonjé'én. Ja'nca yo'otoca, bacuabi
bacua gu'ajuchayo'ose'ere masiyé. Ja'ncayo'ocua
banica, Sodoma, Gomorra, ja'anruan bain bénni
senjojafie'ru, bacua yua qué'ré ta'yejeiye bénni
senjosi'cua ba'ija'cua'é, yihuogué cabi Jesus.

12 JTa'nca caguéna, bacuabi sani, Riusu cocare
bainni quéani achohué:

—Meésacua gu'a jucha yo'ojén ba'ise'ere beorure
jo'cani, mame recoyo re'huani ba'ijé'én, quéani
achojén saé'é.

13 Ja'nca quéani achojén, gu'a huati hua'ire ai
ta'yejeiye etoni saojén, olivo hui'yabebi jafiuni
tonjén, rau ju'incua ai ta'yejeiye huachojén baé'é.

La muerte de Juan el Bautista

14 Ja'nca yo'ojénna, bain ta'yejeiye &jagué
Herodes hue'eguébi achabi. Si'a bainbi Jesus
yo'oye porese'ere achani masihué. Herodesbi
ja'anre achani, coca cabi:

—Juan Bautizagué'bi ba'iji bagué. Junni
huesési'quéta'an, bagué yua go'yva raimaqué.
Ja'nca go'ya raiguébi bagué ta'yejeiye masini
éfiofe poreji, cabi.

15 Caguéna, yequécuabi:

—Riusu ira baingué raosi'qué Elias'bi ba'iji,
cahué.

Cajénna, yequécuabi:

—Banji. Yequé'bi. Riusu ira bain raosi'cua
ba'icua, te'eguébi ba'iji, cahué.

16 Cajénna, Herodesbi achani cabi:

—Banji. Juan'bi ba'iji. Bagué sinjobéte téyoye
guansehué yé'é. Guanseguéna, yurera go'ya raji'i
bagué, cabi.

17 Herodes yua ru'ru Juanre preso zeanni, ya'o
hué'ena guaoye guansebi. Herodias ro'ina ja'nca
yo'obi. Ja'ango yua Herodes yo'jegué Felipe rénjo
ba'isi'cobi ba'igona, Herodes yua bagote téani
babi. 18 Téani baguéna, Juanbi baguéni béingué
cabi:

—MEé'é yo'jegué rénjore Séani, bagote téani baye
porema'ifié mé'é, cabi.

19 Caguéna, Herodiasbi yua Juanni béingo,
Baguéni huani senjoza cagoreta'an, Herodesbi
énsebi. 20 Juan ba'iyete éfani, re'o baingué,
jucha beo hua'gué ba'iguéna, Herodesbhi ja'anre
masigué, bagote énsebi. Juanbi Riusu cocare
quéani achoguéna, Herodesbi ro huesé eéaye
achaguéta'an, baguéni bojogué achabi. 21 Ja'nca
bagote énseguéna, jé'te ba'iguéna, Herodiasbi
Juanni huani senjofie poreyete ro'tago. Herodes
té'ya raisi técahué'ru ba'iye ti'anguéna, Fiestare
yo'oza cagué, bagué yo'je &jacua, bagué soldado
€jacua, Galilea €jacua, bacuare choini, aon fiestare
yo'obi. 22 Ja'nca yo'oguéna, Herodias mamaco,
romi zingobi fiesta yo'oruna cacani pairagona,
Herodes, bagué choisi'cua naconi, bacuabi bagoni
ai éa éfani bojohué. Pairani téjigona, Herodes yua
bagoni cabi:

—MEé'ébi gue gu'a ma'caréanre sentoca, meé'éna
ro insiyé yé'é. 23 Ro coquema'ifié yé'é. Meé'ébi
yétoca, yé'é guanse jobore cuencueni, jobo ba'iye
téca mé'énaro insiyé yé'€, cabi.

24 Caguéna, bagobi etani, bago pé'cagoni senni
achago:

—Mama, ¢guere sefie'ne yé'é? senni achago.

Senni achagona, Herodiasbi sehuogo:

—Juan Bautizagué sinjobéte senjé'én, sehuogo.

25Ja'nca sehuogona, ba romi zingobi ja'ansirén
Herodesna go'ini, baguéni sengo quéago:

—Juan Bautizagué sinjobéte téyojé'én. TEyoni
janrébi, guéna re'ahuana téoni, yureraré yé'éna
rani éfojé'én, cago sengo bago.

26 Ja'nca sengona, Herodesbi ai sa'nti hua'gué
runji'i.  Ja'nca ruinguéta'an, bagué ganreba
case'eru tin yo'oye yémaji'i, bagué gajecua
achasi'cuare séani. 27 Ja'nca ba'iguéna, Herodes
yua ja'ansirén soldadote choini, Juan sinjobéte
téyoni rajé'én cagué guansebi. 28 Guanseguéna,
soldadobi ya'o hué'ena sani, Juan sinjobéte
téyoni, guéna re'ahuana téoni, Herodesna rani
jo'cabi. Jo'caguéna, Herodes yua ba romi zingona
insiguéna, bago'ga sani, bago pé'cagona jo'cajaco'é.

29]o' cagona, janrebi, Juanre consi'cuabi bagué
huani senjose'ere achani, bagué ga'nihuéte injén
raé'é. Rani, bagué ga'nihuéte sani tanhué.

Jesus da de comer a cinco mil hombres

30Ja'nrébi jé'te, Jesus bain cuencueni saosi'cuabi
se'e baguéna fié'ca rani, bacua yo'ojén ba'ise'e,
bacua ye'yojén ba'ise'e si'aye baguéni quéani
achohué. 31 Quéani achojénna, Jesusbi bacuani
cabi:

—Re'0ji. Yureca raijé'én. Bain beoruna sani,
béani huajéfiu, cabi.

Ai jai jubé bainbi éfiajén, raijén ba'ijénna,
Bacuare confiu cajén yo'0jén, bacuabi yuta bacua
aon aifie poremaé'é. Ja'nca séani, Jesusbi béani
huajé cocare bacuani cabi. 32 Cani, bacua se'gare
sabi. Sani, yoguna cacani, bain beo re'otona
saé'é. 33 Saijénna, ai jai jubé bainbi bacuare éfani,
Jesusre masini, bacua saija'runa ma'abiru'ru sani
ti'anhué. Si'a jobofa bainbi sani, baruna ti'anni
gjohué. 34 Ejojénna, ja'nrébi, Jesusbi ti'anni, yogubi
etani méni, ai jaijubé bain raisi'cuani éfiabi. Janca
éfani, bacuare ai oire babi. Oveja hua'na cuiragué
beocua'ru ba'iye éfofié bacua cagué, bacuani ai
ba'iye coca yihuo bi'rabi. 35 Yihuoni na'ijjaiguéna,
baguére concuabi rani, baguéni coca cahué:

—Yua na'iji. En re'oto yua bain beo re'oto séani,
36 bainre go'i gliesejé'én. Bacua yua cuefie ba'i
hué'e jo'boréanna sani, bacua cainruan, bacua
aon aifie, ja'anre cu'eja’bé cagué, bacuare go'i
glesejé'én. Aon beocua'é bacua, cahué.

37 Cajénna, Jesus sehuobi:

—Meésacua se'gabi bacua aonre aonjé'én, se-

huobi.

Sehuoguéna, bacua senni achahué:

—¢Yua yéquéna sani, samu cien denario so'cofia
ro'iye aonre coni rani bacuani aofie yégué meé'é?
senni achahué.

38 Senni achajénna, Jesusbi sehuogué senni
achabi:

—¢Mésacua jo'jo aonbéan quejeibéan baye'ne?
Sani éfiajé'én, cabi.

Caguéna, sani €fani rani quéahué:

—Te'e énté sarabéanre bayé. Samu ziaya
hua'ire'ga bayé yéquéna, quéahué.

39 Quéajénna, Jesusbi si'a bainni guansegué cabi:

—NMésacua yua jubéan fié'cani, re'o tayahuéanna
béani huajéjé'én, cabi.

40 Caguéna, yequécua cien ba'icuaru ba'iye,
yequécua cincuenta ba'icuaru ba'iye, jubéan
Né'cani béahué. 41 Béajénna, janrébi, Jesus yua
ba te'e €nté sara jo'jo aonbéanre, ba samu ziaya
hua'ire inni, méifie éfani, Riusuni bojogué, Surupa
cabi. Cani, aonbéanre jé'yeni, baguere concuana
insibi, bainni aofiete. Insini, gilina'ru, ba samu
ziaya hua'ire inni jé'yebi, si'a huama aifiete.
42Ja'nca jé'yeni aonni, si'a hua'nabi anni yajihué.
43 Anni yajirena, ja'nrébi, Jesusre concuabi ba
aon anni jéhuasi mi'chiréanre chiani, ziaya hua'l
mi'chiréanre chiani, si'a sara samu jé'efiana bu'iye
ayahué. 44 Ba aon ainsi'cua, émeécua se'gare
cuencueto, cinco mil baé'e.

Jesus camina sobre el agua

45 Ja'nrébi jé'te, Jesusbi baguére concuani
guansegué cabi:

—Meésacua yua yoguna cacani, Betsaida hué'e
jobona je'enni, ru'ru saijé'én. Yé'ébi yua bainre
bacua hué'efiana go'i glieseyé, guansegué cabi.

46 Caguéna, baguére concuabi saé'é. Saijénna,
bagué yua bainre go'i glieseni, janrébi cubéna
méni, Riusu naconi ujabi. 47 Ujagué na'iguéna,
Nami ti'anguéna, Jesusbi cubéte te'e hua'gué
ba'iguéna, baguére concuabi jobo zitarate ba'ijén,
go'iye tutuguéna, ai jéja ro'ajén, ro guajahué.
48 Guajajén fatajaijénna, Nata fami ba'iguéna,
Jesusbi éfani, bacua ba'iru téca zitara canja'an
ganigué raji'i. Rani, bacuare tayojeiye saiye'ru

éfloguéna, 49 bacuabi éfiani, Huatibi raiji ro'tajén,
50 ai quéquéreba quéquéjén, ai jéja glithué. Glijénna,
Jesusbi bacuani cabi:

—iMeésacua jéjarecoyo bajé'én! jYE'€'é! jQuéquéye
beoye ba'ijé'én! cabi.

51 Cani ja'nrébi, bacua yoguna cacaguéna, tutubi
carajaji'i. Carajaquéna, bacuabi gue ro'taye beoye
ai éfiajén rén'é. 52 Efiajén réinjén, Jesus ta'yejeiye
yo'oni éfiogué ba'ise'e, bain jubé aongué ba'ise'e,
ja'anre te'e ruifie ye'yemaé'é. Yuta bacua ye'yeni
si'arecoyo ro'taye ai carabi bacuare.

Jesus sana a los enfermos de Genesaret

53 Ja'nrébi, zitarate je'enni, Genesaret yijana
ti'anhué. Ti'anni, yogute gueonni, >4 méijénna,
bain hua'na baru ba'icuabi Jesusre éfiani masihué.
55 Masini ja'nrébi, si'a ca'ncofiabi bacua ju'incuare
camafiare uinjénna, Jesus ba'irute quéajénna,
baguéna cuanni rahué. 56 Ja'nca rajénna, bacuare
huachobi. Si'a baru ba'i hué'e jobofiana ti'anni,
hué'e jobofia ca'ncofiana ti'anni ba'iguéna, bacua
rau ju'incuare rani, bacua hué'e jobo ma'a
yéruhuana uanni €&joni, Jesusbi raiguéna, Meé'é
can na'mi se'gare pa'roni huajéja'bé cajén, Jesusni
sen'é. Senjénna, si'acua baguéni pa'rocuabi huajé
hua'na go'yaraé'é.

7

Lo que hace impuro al hombre
1 Ja'nrébi, fariseo bainbi ira coca ye'yocua
naconi, Jerusalenbi rani, 2 Jesusre concuare éfiato,
yequécuabi bacua énté sarafia si'si sarafiare bajén,

bacua aonre ainjén baé'é. Enté abuma'isi'cuare



SAN MARCOS 7:3 Xxxii SAN MARCOS 7:8

séani, fariseo bainbi bacuani béinjén eéfiahué.
3 Fariseo bain, si'a judio bainbi bacua aonre
aifie yéto, ru'ru ai tayejeiye énté abuyé. Bacua
ira bain ba'isi'cua yo'ojén ba'ise’'e'ru giina'ru
y0'0jén ba'iyé. 4 Aon coruna sani rani, bacua énté
yua re'oye abuma'itoca, bacua aonre ainma'ifié.
Ro bacua ira bain ba'isi'cua yo'ojén ba'ise'e'ru
yo'0jén, bacua gono ro'rohuéanre zoaye, bacua
sotoroanre, bacua guénaroanre re'oyera zoaye,
ja'anre ai cuirajén yo'oyé. > Ja'nca yo'ojén ba'icua,
fariseo bain, ira coca ye'yocua, bacuabi Jesusre
téhuoni, baguéni senni achahué:

—¢Mé'ére concua queaca yo'ojén, mai ira bain
ba'isi'cua yo'ojén ba'ise'e'ru tin yo'oye'ne? Ro si'si
énté sarafate bajén, bacua aonre ainjén, ai gu'aye
yo'oyé, senni achajén bén'é.

6Ja'nca béinjénna, Jesusbi sehuobi:

—Mésacua re'o bain ba'iyé yéquéna cajén, ro
coqueyé. Riusu ira baingué raosi'qué Isaias
hue'eguébi mésacua ba'iyete ro'tani, ai masiye toy-
anijo'cabi:

Judio bainbi Riusuni te'e ruifie éfafie'ru €fojén,
ro bacua yi'oboan se'gabi ro re'oye achoye
cajén, ro coqueye.

Janca cajén, bacua recofioabi baguéni ro'tamajén
ba'iyé.

7Ro coquején, Riusuni ro gugurini réanjén ba'iyé.

Robainro'tase'ese'gare ye'yojén, Riusu cocareba'é
cajén, ro coqueyé, toyani jo'cabi Isaias.

8 Mésacua'ga Isaias toyani jo'case’e'ru giina'ru

yo 0]er1 ro coquején ba'iyé. Riusu cocarebare

ro jo'cani senjojén, ro bain yo'ojén ba'iyeru
yo0'0jén ba'iyé. Mésacua ocobéan, uncu ro'rohuéan,

ja'anre re'oye zoafiu cajén, ro meésacua ira bain
yo'ojén ba'ise'e'ru giina'ru ro ta'yejeiye yo'ojén
ba'iyé. 9 Mésacua ira bain ba'isi'cua yo'ojén
ba'ise'e'ru glina'ru yo'ofiu cajén, Riusu coca
guanseni jo'case'ere ro jo'cani senjohué mésacua.
10 Riusu baingué Moisesbi coca guanseni jo'cabi:
“M@'é pé'cagué, mé'é pé'cago, bacuare te'e ruifie
éfiagué ba'ijé'én. Bainguébi bagué pé'cagué
sanhuéni gu'aye catoca, baguéni huani senjojé'én”
guanseni jo'cabi. 11Ja'nca guanseni jo'caguéta'an,
mésacuabi ro tin ye'yojén, bainre fiaca cayé:
“Mésacuabi meésacua pé'cagué, pé'cago, bacuani:
Yé'é baye si'aye Corbdn ba'iji. Riusuna insise'e'é
cayé. 12Ja'nca insise'ere séani, mésacuana insiye
porema'ifié, ja'anre catoca, mésacua pP€'cagué
sanhuéni conni cuiraye yo'oma'ijé'én.”  Ja'an
cocare huacha ye'yojén ba'iyé mésacua. 13 Ja'nca
ye'yojén, Riusu coca guanseni jo'case'ere ro
cara]el gueseJen ro mésacua ira bain ba'isi'cua
yo'ojén ba'ise’ere ro ye'yojén ba'iy€. Ja'nca yo'ojén,
mésacua yequé yo'o ai ta'yejeiye ro yo'oreba
yo0'0jén ba'iyé, cabi Jesus.

14 Ja'nca cani, ja'nrébi, bainre se'e choini,
bacuani yihuogué cabi:

—Meésacua si'acua yeé'ére achani ye'yejé'én.
15 Bain aon ainse'ebi gu'a bain'ru ruifie beoye
ba'iyé. Bain recoyo ro'tani case'e se'ga, ja'an
se'gabi gu'ajeijén ba'iyé. 16 Mésacua ganjo banica,
achani ye'yejé'én, cani achobi.

17 Ja'nca cani, ja'nrébi, bainre jo'cani, bagué
hué'ena go'ini cacaguéna, baguére concuabi bagué
ye'yo coca yure case'ere senni achahué. 18 Senni

achajénna, Jesus sehuobi:

—¢Mésacua'ga ro huesé €aye achare? Janca
ba'itoca, mésacua te'e ruifie achani ye'yejé'én.
Bain aon ainse'ebi bacuani gu'aye yo'o gliesema'iji.
19 Bain aon ainse'ebi bacua recoyona ti'anma'iji.
Guétabé se'gana ti'anni, janrébi, ro anni saoye
se'gabi etani hueséji, sehuobi.

Ja'nca sehuogué, si'a aon re'o aon ba'iye cabi.
20Ja'nca cani, bacuani yihuogué quéabi:

—Bain recoyo ro'tani yi'obobi case'e, ja'anbi
cajén, ro gu'ajeijén ba'iyé. 21 Bainbi ro re-
Coyo ro'tajén, gu'aye se'gare ro'tani gu'aye yo'ojén
ba'iyé. Emécua, romicua, sa'fiefia ro yahue bajén,
ro a'ta yo'ojén, 22 bonsere ro éa éfajén, bainre
gu'aye cajén, bacuase'gare'ru huanofie ro'tajén, ro
huesé €aye yo'oreba yo'ojén ba'iyé. 23Ja'nca gu'aye
ro'tajén, recoyo se'gabi ro'tani yo'ojén, gu'ajeijén
ba'iyé bain hua'na, yihuogué quéabi Jesus.

Una extranjera que creyo en Jesus

24 Ja'nrébi, Jesusbi sani, Tiro, Sidon, ja'anruan
ba'i yijana ti'anbi. Ti'anni, Bainbi yé'é énjo'on
ba'iyete achama'ija’hé cagué, baru ba'i hué'ena
cacani, te'egué ba'iye ro'tabi. Ja'nca ro'taguéta'an,
te'egué ba'iye poremaji'i. 25 Yeco romigobi bagué
ba'iyete achani, baguéna rani, bagué guéon
na'mina gugurini réango. 26 Judia baingo beogo.
Tin baingo, Sirofenicia baingo ba'igona, bago
zin hua'gobi gu'a huati cacasi'co baco'é. Ja'nca
ba'igona, pé'cagobi Jesusna rani, bago gu'a huati
etoni saoye senco'é. 27 Sengona, Jesusbi ye'yo
cocabi sehuobi:

—YEé'€ bain se'gare cofie bayé ru'ru. Tin bainre
ru'ru contoca, gu'aji. Bain zin hua'na aonre téani,
jo'va yal huanana aofie, ja'nca yo'otoca, gu'aji,
sehuobi.

28 Sehuoguéna, bagobi cago:

—Te'e ruifie cahué meé'é Ejagué.  Ja'nca
caguéta'an, zin huamnabi aonre ainjén, bacua
aon zi'ngare mesa yijacuana tonjénna, jo'ya yai
hua'nabi chiani aifié, cago.

29TJa'nca cagona, Jesusbi bagoni quéabi:

—AIi re'oye sehuohué mé'é. Ja'nca séani, mé'é
hué'ena go'ijé'én. Gu'a huatibi mé'é zin hua'gore
gare jo'cani saji'i, quéabi.

30 Quéaguéna, bagobi go'ini éfiato, zin hua'gobi
camate unco'é. Gu'a huati gare etani saisi'québi
baji'i.

Jesus sana a un sordomudo

31Ja'nrébi, Jesus yua Tirobi sani, janrébi Sidonbi
sani, Decdpolis hué'e jobofabi sani, Galilea zi-
tarana ti'anbi. 32 Ti'anguéna, yequécuabi bacua
bainguéte baguéna sani éfiochué. Ja'angué yua
ganjo achama'igué, hue'nhue coca cagué baji'i.
Ja'nca ba'iguéna, baguéte éfiojén, Jesus énté sarabi
paroni huachoye sen'€. 33 Senjénna, Jesusbi
baguéte bain ba'irubi quéfioni, ca'ncona sabi. Sani
ja'nrébi, bagué meéofioabi yua ba baingué gan-
joroanna guioni, ba baingué zemerfiona gore tonni
téobi. 34 Ja'nca yo'oni ja'nrébi, méifie éfani, ba
bainguéni oire bani, ja'nrébi:

—iEfatal cabi. Bain cocabi cato, jja'anse'e
ti'jija'gué! cabi.

35 Ja'nca caguéna, ba baingué ganjo, bagué
zemefio, yua ja'anse'e ti'jiguéna, bagué yua huajé
raji'i. Re'oye coca caye porebi. 36 Ja'nca huajé
raiguéna, Jesusbi bain huamnani guansegue,
“Yequécuani  gare  quéani achoma'ijé'én”
guansegué cabi. Cani, qué'ré guansese'eta'an,
ba hua'nabi qué'ré cani achohué. 37Ja'nca cani
achojén, ai éama'ifiereba éfiajén réinjén, coca cahué:

—Bagué yo'o yua si'aye ai re'oye yo'oji. Ja'nca
yo'oguéna, ganjo achama'icuabi achaye poreyeé.
Yi'o ma'tébé ba'icua'ga coca caye poreyé, cajén
bojohué.

8

Jestus da de comer a cuatro mil personas

1 Ja'nrébi, ja'an umugusefia ba'iguéna, ai jai
jubé bainbi fié'ca raijénna, bacua aon aifie beobi.
Beoguéna, Jesusbi baguére concuare choini,
bacuani cabi:

2 —En bainbi samute umugusefia yé'é¢ naconi
ba'ijén, aon aifie beojénna, bacuani ai oire bayé
yé'é. 3Bacua hué'ena go'i gliesetoca, bacua yua ro
aon gu'ana ju'incuabi ma'ana ro panpani guru-
jaiyé. Yequécua yua ai so'o raisi'cua ba'iyé, cabi.

4 Caguéna, baguére concuabi sehuoye senni

achahué: o
—Yua én re'oto beo re'oto ba'iguéna, ;guere

bacuani aon aofie'ne mai? senni achahué.
>Senniachajénna, Jesusbi bacuani senni achabi:
—¢Mésacua jo'jo aonbéan quejeibéanre baye'ne?
senni achabi.
Senni achaguéna:
—Te'e énté sara samubéanre bayé, sehuohué.

6 Sehuojénna, janrébi, Jesusbi bainre yua yijana
béaye guansebi. Ja'nca guanseni, ba aonbéan te'e
énté sara samubéanre inni, Riusuni Surupa cani,
ba aonbéanre jé'yeni, baguére concuana insibi. In-
siguéna, bacuabi yua bain huanana huohueni
insihué. 7 Ziaya hua'ire'ga samu réfio hua'nare
bahué. Ja'an hua'ire Jesusna insijénna, Jesusbi ba
hua'ire re'oye cani, bainna huo'hueye guansebi.
8 Guanseguéna, si'a hua'nabi aon anni yajihué.
Anniyajirena, janrébi, aon annijéhuase'ere chiani,
te'e énté sara samu jé'efia bu'iye ayahué. 9 Ba
aon ainsi'cuare cuencueto, cuatro mil ba'icua'ru
baé'é. Ja'nrébi, Jesus yua bacuare go'i coca cani,
10 baguére concua naconi yoguna cacani, Dal-
manuta yijana saé'é.

Los fariseos piden una sefial milagrosa

11 Sani ti'anjénna, ja'nrébi, fariseo bainbi Je-
susre téhuo rani, baguéni coca senniachabi'rahué.
Baguéni huacha sehuo guesenu cajén, baguéni:
“Ta'yejeiye yo'o yo'oni éfiojé'én. Guéname re'otobi
etoni éfiojé'én” senni achahué. 12 Senni achajénna,
Jesusbi ai sa'ntigué, bacuani béingué cabi:

—¢Mésacua queaca ro'tajén, ta'yejeiye yo'o
yo'oni éfojé'én yé'ére caye'ne? Mésacuani ganreba
cagué quéaye. Ta'yejeiye yo'o yua mésacuani gare
éfloma'ifé yé'é, cabi.

13 Cani ja'nrébi, bacuare jo'cani, yoguna se'e
cacani, zitara té'huina se'e je'enni saji'i.

Lalevadura de los fariseos

14 Ja'nca saiguéna, baguére concuabi yogute
ba'ijén, aonre saye huané yehué. Te'e jo'jo aonbé



SAN MARCOS 8:15 XXXViii SAN MARCOS 8:21

se'gare bahué. 15]Ja'nca bajénna, Jesusbi bacuani
guansegué cabi:

—Meésacua éfiare bajé'én. Fariseo bain, Herodes
bain, bacua aon huo'coye ro'tamajén ba'ijé'én,
guansegué cabi.

16 Caguéna, baguére concuabi safiefia coca ca
birahué:

—Aonre saye huané yesi'cua séani, ja'anre maini
guansegué cabi bagué, cahué.

17 Cajénna, Jesusbi bacuani béingué cabi:

—¢Mésacua queaca ro'tajén, aonre saye huané
yehué caye'ne? Mésacua yuta ye'yema'icua ba'iyé.
Yuta ro huesé éaye achajén ba'iyé. Mésacuare
recoyo ro'taye ai caraji 18 Mésacua fiaco bajén,

iguere Yy0'0jén E€fama'ifie'ne? Mésacua ganjo
bajén, ¢guere yo'0jén achama'ifie'ne? Meésacuabi
ro ro'tajén, ro huané ye]en ba'iyé. 19 Y&'ébi te'e
eénté sara jo'jo aonbéanre jé'yeni cinco mil bainre
aonguena meésacuabi aon anni jéhuase'ere chiani,
¢quejei jé'efiara bu'iye ayare'ne? senni achabi.

Senni achaguéna:

—Si'a sara samu jé'efia, sehuohué.

20 Sehuojénna, bagué yua se'e senni achabi:

—Yé'ébi te'e énté sara samu aonbéanre jé'yeni,
cuatro mil bainni aonguéna, mésacuabi aon anni
jéhuase'ere chiani, ;quejei jé'eflara bu'iye ayarene?
senni achabi.

Senni achaguéna:

—Te'e énté sara samu jé'efla, sehuohué.

21Sehuojénna, bagué yua bacuani:

—¢Yuta achama'ifie mésacua? senni achabi.

Jesus sana a un ciego en Betsaida

22Ja'nrébi jé'te, Betsaidana ti'anhué. Ti'anjénna,
yequécuabi Taco éfama'iguéte Jesusna rani,
Baguéte pa'roni huachojé'én, sen'é. 23 Ja'nca
senjénna, Jesusbi flaco éfiama'iguéni énté sarana
zeanni, hué'e jobo ca'ncona sabi. Sani ja'nrébi,
bagué fiacona gore tonni téoni, bagué énté sararfiabi
baguéna pa'roni, janrébi, baguéni coca senni
achabi:

—¢ME@'é guere éfagué'ne? senni achabi.

24 Senni achaguéna, fiaco €éfiama'iguébi sétani
éNani sehuobi:

—Bainre éfafié yeé'e. Bain ganicua
ba'icuareta'an, sunquifiéa ba'iye'ru yé'ére éMnofié,
cabi.

25 Caguéna, ja'nrébi, Jesus yua se'e bagué énté
sarafiabi bagué facona paroguéna, baguébi se'e
sétani éfato, si'aye te'e ruifie éfagué baji'i. Gare
huajé raisi'qué baji'i. 26 Ja'nca ba'iguéna, Jesus yua
baguéni cabi:

—Ba hué'e jobona se'e saima'ijé'én. Yé'é yure
huachose'ere yequécuani gare quéaye beoye
ba'ijé'én cagué, mé'é hué'ena go'ijé'én guanseni
jo'cabi Jesus.

Pedro declara que Jesus es el Mesias

27 Ja'nrébi jé'te, Jesus, baguére concua naconi,
bacuabi yua Cesarea Filipo hué'e jobofia téca saé'é.
Sani, ma'abi ganijénna, Jesusbi baguére concuani
coca senni achabi:

—Bainbi yé'ére coca cajén, ;gueguégué'ne yé'ére
caye'ne? senni achabi.

28 Senni achaguéna, sehuohué:

—Yequécuabi mé'ére cajén, Juan Bautizagué'bi,
meé'ére cayé. Yequécuabi, Elias'bi, mé'ére cayé.

Yequécuabi, Riusu baingué raosi'qué'bi, mé'ére
cayé, sehuohué.

29 Sehuojénna, bacuani se'e senni achabi Jesus:

—Meésacua'ga cajén,  ;gueguégué'ne  yé'ére
caye'ne? senni achabi.

Senni achaguéna, ja'nrébi, Pedrobi sehuobi:

—MBé'é yua Riusu Raosi'quéreba'é. Ba Cristo
ba'igué'é mé'é, sehuobi.

30 Janca sehuoguéna, Jesusbi bacuani
guansegueé:

—MBésacua yua ja'anre yequécuani gare quéaye
beoye ba'ijé'én, cabi.

Jesus anuncia su muerte

31 Ja'nrébi, baguére concuare yihuogué ca
bi'rabi:

—Yé'é yua Baingué'ru Raosi'quéreba S€ani, ai
ta'yejeiyeja'siye aiyo'oye bayé yé'é. Israel bain ira
jacua, pairi €jacua, ira coca ye'yocua, ja'ancuabi
yé'ére ai je'o bajén, yé'éni huani senjoja'cua'é.
Huani senjocuata’an, samute umugusefia ba'ini,
go'ya raija'gué'é yé'é cagué, bacuani te'e ruifiera
quéabi.

32Ja'nca quéaguéna, Pedro yua baguéte cancona
sani, baguéni ai béingué cabi. 33 Caguéna, Je-
susbi yua bagué yequé concuana bonéni, Pedroni
béingué sehuogué cabi:

—iQuéféni saijé'én! jzZupai huati caye'ru cayé
meé'é! Riusu ro'taye'ru tin ro'tayé meé'é. Ro bain
ro'taye'ru te'e ro'tayé meé'é, cabi Jesus.

34 Cani ja'nrébi, baguére concua, bain hua'na
baru ba'icua, bacuare choini, bacuani coca yi-
huogué quéabi:



SAN MARCOS 8:35 xli SAN MARCOS 9:1

—Bainbi yé'éni te'e cofie yétoca, bacua ba'iyete
ro'tama'ijén ba'jja’hé. Bainbi crusu sa'cahuéna
ju'ifie ro'tani, yé'é naconi te'e ganijén raija'bé.
35 Ro bacua ba'iye se'gare ro'tatoca, bacuabi
hueséni si'ayé. Yé'é ba'iye, Riusu cocareba, ja'anre
quéani achojén, ja'an ro'ina junni huesétoca,
bacuabi go'ya rani huajéreba huajéja'cua'é.
36 Bainbi si'a én yija ba'iyete coni bani, ja'nrébi
junni huesétoca, bacua bonsere baye gare
porema'ifié. Ro guaja yo'o yo'osi'cua ba'iyé.
37 Bacuabi gare se'e go'ya rani bonse baye gare
porema'ifié. 38 Yé'ére gu'a glieni senjofie ro'tatoca,
yé'é cocareba ye'yose'ere gu'a gleni senjofie
ro'tatoca, ye'e' ga bacuare giieni senjoja’gue'e. En
yija bainbi ai gu'aye yo'ojén, sa'fiefiaro a'ta yo'ojén
ba'ijénna, meésacuabi bacua naconi te'e conjén
ba'itoca, yé'é bénni senjo umuguse ti'anguéna,
mésacuare gleni senjoja'gué'é yé'é. Yé'é yua Riusu
Raosi'quéreba ba'iguébi, yé'é Taita Riusu naconi,
bagué guénamé re'oto yo'o con huana naconi,
ai ta'yejeiye ai go'sijeiye raigué, yé'é bainrebare
ingué raija'gué'é yé'é, yihuogué quéabi Jesus.

9

1Ja'nca quéani, ja'nrébi, bacuani se'e yihuogué
cabi:

—Meésacuani ganreba quéayé yé'é. Meésacua
jubé ba'icua yequécua énjo'on nécacuabi yuta junni
hueséma'ifié.  Ru'ru, Riusubi énjo'ona ti'anni,
bagué ta'yejeiyereba yo'oye poreyete éfioguéna,
mésacuabi éfaja'cua'€, cabi Jesus.

La transfiguracion de Jesus

2 Ja'nrébi, te'e énté sara te'e umugusefia ba'ini,
Jesusbi yua ai émé cubéna méji'i. Méni, Pedro,
Santiago, Juan, bacua se'gare ja'anruna méabi.
Meéani, bacuabi éfiajénna, bagué ba'iye yua tin
éfobi. 3Bagué cafiayua ai ta'yejeiye pojeiyereba ai
go'sijei cafararunji'i. Cafiazoacua si'acuabibagué
cafate zoatoca, ta'yejeiye pojei cafia zoaye gare
porema'ifié. 4Ja'nrébi, Elias, Moisés, bacuabi gaje
meni nécahué. Jesus naconi coca cajén nécahué.
5Ja'nca nécajénna, Pedrobi Jesusni cabi:

—FEjagué, jmaibi énjo'onre ba'ijénna, ai re'oye
ba'iji! Ja'nca séani, samute hué'eréanre yo'ofiu. Te'e
hué'eré mé'éna yo'ocaiyé. Te'e hué'eré Moisesna
yo'ocaiyé. Te'e hué'eré Eliasna yo'ocaiyé, cabi.

6 Jesusre concuabi ai quéquési hua'na ba'ijénna,
Pedrobi ro huesé éaye coca cabi. 7 Caguéna,
ja'nrébi, oco picobi nécameni, si'acuare na'oguéna,
picobé sa'nahuébi bain coca achoni raobi:

—Enqué yua yé'é¢ Zin'bi. Yé'é ai yési'qué'bi.
Baguébi coca caguéna, mésacua achajén ba'ijé'én,
achoni raobi.

8Ja'nca achoni raoguéna, ba hua'nabi bonéjeifie
éfani, Jesus se'gare éfahué. Yequécuabi gare beo-
hué.

Janrébi, cubébi gajején, Jesusbi bacua
élase'ere yequécuani quéani achoye beoye ba'ijé'én
guansegué cabi. Yé'é, Baingué'ru Raosi'quéreba
ba'iguébi junni tonni go'ya raiguéna, ja'nrébi,
yequécuani quéani achojé'én cabi. 10 Ja'nca
caguéna, bacua se'gabi bacua éfase'ere yahue
masijén, yequécuani quéani achomaé'é. Quéani
achoma'icua'ga yua sa'Tiefla coca senni achajén,
bagué junni tonni go'ya raiye cagué, guere

cagué'ne, safiefla senni achajén baé'é. 11 Ja'nca
senni achajén, ja'nrébi Jesusni senni achahué:

—Ira coca ye'yocuabi, Eliasbi ru'ru ti'an raiye
ba'iji cajén, ¢guere ro'tajén caye'ne? senni
achahué.

12 Senni achajénna, bagué sehuobi:

—Te'e ruifie cayé bacua. Eliasbi ru'ru ti'an
raiye ba'iji. Si'aye mame rehuagué raiji.
Janca re’huagué raiguéta'an, Riusu coca toyani
jo'case'ere €fato, yé'é ba'iyere'ga quéaji. YE'é yua
Baingué'ru Raosi'quéreba ba'iguébi ai ta'yejeiye
ja'siye ai yo'ogué ba'iguéna, yequécuabi yé'éni je'o
éNajén ba'ija'cua'é. 13 Elias ba'iyete cato, mésacuani
Naca quéayé yé'é. Yua ti'an raisi'qué'bi baji'i.
Ja'nca ba'iguéna, Eliasre je'o bacuabi ro bacua gu'a
Base'e'ru baguéni guina'ru gu'aye yo'ojén baé'é,
sehuogué quéabi Jesus.

Jesus sana a un muchacho que tenia un espiritu

impuro

14 Ja'nrébi jé'te, bagué yequé concua ba'iruna
ti'anni éfato, ai jai jubé bain, ira coca ye'yocua
naconibaé'é. Ira cocaye'yocuabiyua baguére con-
cua naconi béin coca cajén baé'é. 15Ja'nca ba'ijén,
janreébi, Jesusni éfiani, si'a bainbi ai éfiajén réinjén,
baguéna besa sani saludahué. 16 Saludajénna, Je-
susbi baguére concuani senni achabi:

—¢Mésacua yua gue coca bacua naconi cajén
ba'iye'ne? senni achabi.

17Senni achaguéna, yequé baingué ba jubé bain
naconi ba'iguébi sehuogué quéabi:

—FEjagué, yé'é zin hua'guéte mé'éni éfiogué raé'e.
Gu'a huati cacasi'qué séani, yi'o ma'tébé ba'iji.

18 Baguébi pasiagué saiguéna, ba huatibi baguéni
hue'nhue yo'oni, baguéte yijana ro jéjoni saoni
taonguéna, bagué yi'obobi chiri méani to'inji.
Meéani tonni, gunjlre ai jéja guéonni, si'a ga nihué
garani, ai yo'oji. Janca ba'iguéna, mé'ére con-
cuanni huati etoye sen'é yé'é. Senguéna, bacuabi
etoye poremaé'é, cabi bagué.

19 Caguéna, Jesusbi ai sa'ntigué, baguére con-
cuani cabi:

—iY@é'éni si'a recoyo ro'taye ai caraji meésacuare!
iRo bain ro'tayeTu ro'tajén ba'iyé meésacua!
¢Mesacua ye yeyete que]el zZoe yuta éjoye ba'iye'ne
yé'é? Ba hua'guére yua yé'éna rajé'én, cabi.

20 Caguéna, ba zin hua'guére rajénna, ba gu'a
huatibi Jesusni éfiani, zin hua'guéni ai jéja
hue'nhue yo'obi. Yo'oguéna, bagué yua yijana
tanni, bo'negué uingué, bagué yi'obobi chirire
meéani tonni, ai yo'obi. 21 Ai yo'oguéna, Jesus yua
bagué pé'caguéni senni achabi:

—¢Quejei zoe huatire bagué'ne bagué? senni
achabi.

Senni achaguéna, pé'caguébi sehuobi:

—Bagué zinrénna gu'a huatire baji. 22 Gu'a huat-
ibi cue'yonica, baguéni huani senjoza cagué, yua
toabo, ziaya, ja'anruanna jéjoni saoni tonji. Ja'nca
ba'iguéna, mé'ébi poretoca, yéquénani oireba oigué
conjé'én, cabi.

23 Caguéna, Jesus cabi:

—MEé'ébi yé'é poreyete si'a recoyo ro'tatoca,
baguéni huachoyé yé'é. Bainbi yé'é yo'oye
poreyete si'a recoyo ro'tatoca, Riusubi bacuare
si'aye yo'ocaiji, cabi.

24 Caguéna, ja'nrébi, ba pé'caguébi si'a jéja gliigué
sehuobi:

—iMé'éna si'arecoyo ro'tayé yé'é! jMé'éni si'a re-
coyoro'taye caratoca, yé'ére oireba oigué conjé'én!
gligué cabi.

25 Caguéna, ai jai jubé bainbi fié'ca raijénna, Je-
sushi éfani, ba gu'a huatini béingué guansegué
cabi:

—MEé'é gu'a huati, yi'o ma'tébé huati, ganjo
achama'i giiese huati, ja'an ba'iguéna, mé'éni si'a
jéja guansegué cayé yé'é. Ba zin hua'guére gare
etani saijé'én. Baguéte gare se'e caca raima'igué
ba'ijé'én, cabi.

26 Caguéna, gu'a huatibi ai jéja giiini, zin
hua'guéni se'e hue'nhue yo'oni, ju'insi'qué'ru
jo'cani, gare etani saji'l. Saiguéna, bain hua'nabi,
Yua junji'i bagué, cahué. 27 Cajénna, Jesusbi bagué
énté sarare zeanni, baguéte huéabi. Huéaguéna,
zin hua'guébi huajé rani nécabi.

28 Ja'nrébi, Jesus yua bagué hué'ena go'ini
ba'iguéna, baguére concuabi baguéni senni
achahueé:

—¢Y@quéna hua'na guere yo'ojén, gu'a huatire
etoni saoye porematene? senni achahué.

29 Senni achajénna, sehuobi:

—Meésacua yua aon aifie jo'cajén, Riusuni
ujareba ujajén ba'ijé'én. Ja'nca yo'oma'itoca,
ja'an huati hua'ire etoni saoye gare porema'ifié,
sehuogué cabi Jesus.

Jestis anuncia por segunda vez su muerte

30-31 Ja'nrébi, bacuabi barubi sani, Galilea
ma'aja'an ganijaé'é. Jesus yua baguére concuani
coca yihuogué séani, yequécuabi bagué ganifiete

masima'ija'bé cagué, bacua naconiyahue ganigué
saji'l. Baguére concuani coca yihuogué, bagué
ba'jja'yete quéabi:

—Yé'€ yua Baingué'ru Raosi'quéreba ba'iguéna,
yequécuabi yé'ére preso zeanni, gu'a bainna in-
sija’cua’é. Insijénna, bacuabi yé'éni huani sen-
joja'cua'é. Huani senjorena, ja'nrébi, samute umu-
gusefa ba'ini, yé'ébi go'ya raija'gué'é, quéabi.

32 Quéaguéna, baguére concuabi ro huesé éaye
achahué. Bagué coca yihuose'ere senni achaye
huaji yéjén baé'é.

cQuién es el mds importante?

33 Ja'nrébi, bacuabi Capernaum hué'e jobona
ti'anhué. Ti'anni, bacua hué'ena cacani ba'ijénna,
Jesusbi bacuani senni achabi:

—¢Mésacua gue coca cajénratene? senniachabi.

34 Senni achaguéna ro sehuoye beoye achahué.
Bacuabima'araijén, bacua que 'ré ta'yejeiye €jagué
ba'i 1]a 'yete sa'fiefla ro'tajén, sanefia cajén béinjén
raé'é. 35Ja'nca séani, Jesusbi béani, baguére con-
cua si'a sara samucuare choini, bacuani yihuogué
cabi:

—Bainguébi qué'ré ta'yejeiye é&jagué ba'iye
yétoca, qué'ré yo'je ba'igué ruifie baji. Si'a bain
yo'o con hua'gué'é cajén, si'acuani conni cuiragué
ba'ijé'én, cabi.

36 Cani ja'nrébi, zin hua'guére choini, bacua
joborana rani nécobi. Janrébi, baguéte cuanni,
simquina fioni, bacuani yihuogué cabi:

37 —Bainbi yé'éni re'oye yo'oni cofie ro'tatoca,
zin hua'gué, énqué ba'iguére'ru re'oye ro'tani
y0'0jén conjé'én. Ja'nca yo'otoca, yé'éni te'e ruifie

éfajén ba'iyé. Yé'éni te'e ruifie €fajén ba'itoca,
yé'é Taitare'ga, yé'ére raosi'qué, ja'anguére'ga te'e
ruifie éfajén ba'iyé, yihuogué cabi Jesus.

El que no esta contra nosotros estda a nuestro
favor

38 Caguéna, janrébi, Juanbi baguéni quéabi:

—Fjagué, yequé baingué Mé'éni te'e coné yé'e,
caguébi huati hua'ire etoni saoguéna, yéquénabi
éfiahué. Efiani, mai naconi te'e ba'ima'iguére séani,
baguéte énsehué, cabi.

39 Caguéna, Jesusbi sehuobi:

—Ja'an yo'ocuare énsema'ijé'én. Yé'éni cofie
cacuabi ta'yejeiye yo'o yo'oni éfioni, ja'nrébi jé'te,
yé'ére gu'aye caye gare porema'ifié. 40 Maini
gu'aye yo'omajén ba'icuabi maire te'e conjén
ba'iyé. 41 Si'a bainbi, mésacuare, Cristo bainrebare
Séani, Mésacuare re'oye confiu cajén, oco se'gare
mésacuana uncuatoca, Riusubi bagué ta'yejeiye
insija'ye ro'tase'ere bacuana jo'caye beoye in-
sija'gué'bi, cabi Jesus.

Elpeligro de caer en pecado

42 Cani ja'nrébi, bacuani yihuogué cabi:

—7Zin hua'na énqué'ru ba'icuabi yé'éni si'a re-
coyo ro'tajénna, ai bojoyé yé'é. Bainguébi yua
te'e zin hua'gué se'gani gu'a jucha yo'o guesetoca,
baguéni ai bénni senjoja'gué'bi Riusu. Ru'ruy, jai
gata to'obébi inni, bagué faje técana gueonni,
baguétejaiziayana senjoniréotoca, baguére qué'ré
re'oye ba'ire'abi. 43 Mé'é énté sarabi gu'a juchare
yo'o €aye ro'tatoca, me'é énté sarare té'cani sen-
jojé'én. Te'e énté sara se'gare baguébi Riusu ba'i

jobona ti'antoca, qué'ré re'oye ba'iji. Samu énté
sarafiare baguébi ba toana senjosi'qué ba'itoca, ai
gu'aye ba'iji. Ja'an toare yayoye gare porema'ifié.
44 Baru ba'i peco hua'nabi gare carajeiye beoye
ba'ijénna, baru ba'i toabi gare yayaye beoye ba'iji.
45 Mé'é guéonbi gu'a juchare yo'o éaye ro'tatoca,
me'é guéonre té'cani senjojé'én. Te'e guéon se'gare
baguébi Riusu ba'i jobona ti'antoca, qué'ré re'oye
ba'iji. Samu guéofare baguébi ba toana sen-
jonsi'qué ba'itoca, ai gu'aye ba'iji. Ja'an toare yay-
oye gare porema'ifié. 46 Baru ba'i peco hua'nabi
gare carajeiye beoye ba'ijénna, baru ba'i toabi gare
yayaye beoye ba'iji. 47 Mé'é fiacogabi gu'a ]uchare
yo'o éaye ro'tatoca, meé'é fiacogate rutani senjojé'én.
Te'e facoga se'gare baguébi Riusu ba'i jobona
ti'antoca, qué'ré re'oye ba'iji. Samu facogafiare
baguébi ba toana senjosi'qué ba'itoca, ai gu'aye
ba'iji. Ja'an toare yayoye gare porema'ifié. 48 Baru
ba'i peco huanabi gare carajeiye beoye ba'ijénna,
baru ba'i toabi gare yayaye beoye ba'iji.

49Jo'ya hua'nare huani, Riusu misabéna uanni,
toabi €oni insito, ru'ru onhuabi so'ofie bayé.
Riusu bain hua'na'ga Riusuna insisi'‘cua séani,
toana €osi'cua ba'iye'ru, yé'é ro'ina ai yo'oye bayé.
Ja'nca ai yo'ojén ba'itoca, qué'ré ai re'oye ba'iji.
50 Onhuabi so'ontoca, hua'ibi ai hua'i séngué ba'iji.
Gu'a onhua ba'itoca, onhua huanoma'ifie ba'itoca,
hua'i sénma'iji. Gu'aji. Mésacua'ga éfare bajén,
recoyo gu'ajeiye beoye ba'ijé'én. Sa'fiefia bojojén
ba'ijé'én, yihuogué cabi Jesus.

10

Jestis enseria sobre el divorcio

1Ja'nrébi jé'te, Jesusbi Capernaum hué'e jobobi
sani, Judea yija, Jordan ziaya que ca'nco, énségué
eta rai canco, ja'anruna saji'l. Sani, bainbi fié'ca
raijénna, bagué yo'ogué ba'ise'e'ru bacuani coca
yihuogué ye'yogué baji'i. 2 Ba'iguéna, fariseo
bainbi ti'an rani, Baguéni huacha sehuo giesefiu
cajén, baguéni cocare ro coquején senni achahué:

—¢Bainguébi bagué rénjore jo'cani senjofie
poregué? senni achahue.

3Senni achajénna, Jesus sehuogué senni achabi:

—Moisesbi coca guanseni jo'cagué, ;guere
mésacuani guansegué'ne? senni achabi.

4Senni achaguéna, sehuohué:

—Moisés coca guanseni jo'case'ere €hato, bain
rénjore jo'cani senjofie yétoca, bagote senjo cocare
utina toyani, bagona insijé'én, cani jo'case'e baji'i,
sehuohué.

> Sehuojénna, Jesus cabi:

—Mésacua achaye gliecuare séani, Moisesbi
ja'an cocare mésacuani guanseni jo'cabi. ¢ Ja'nca
jo'caguéta'an, ru'rureba ba'isirén, Riusubi si'aye
re’huani jo'cagué, bainre re’huagué, éméguéte,
romigote, re’huani jo'cabi. 7 Ja'nca rehuani
jo'cani, én cocare guanseni jo'cabi: “Eméguébi
bagué pé'caguéte pé'cagote gare jo'cani, bagué
rénjoni zi'inni bha'ijé'én. 8 Ja'nca ba'iguéna, ba
samucuabite'e baingué ba'iye'ru ba'iyé” guanseni
jo'cabi Riusu. Janca guanseni jo'caguéna,
bacua yua samucua ba'iye'ru ba'ima'ifié. Te'e
baingué ba'iye'ru ba'iyé. 9 Ja'nca ba'ijénna, Riusu
re’huani zinzi glesese'e séani, ro bainbi gare
qué'fiema'ija'bé, cabi Jesus.

10 Cani, ja'nrébi hué'ena ti'anni ba'ijénna,
baguére concuabi ba coca guansese'ere ro'tani,
baguéni se'e senni achahué. 11 Senni achajénna,
Jesus sehuobi:

—FEméguébi bagué rénjore senjoni, yeconi
huejatoca, ja'anré ba'isi'coni ai gu'aye yo'oji.
12 Romigobi bago énjére senjoni, yequéni
huejatoca, ai gu'aye yo'ogo, cabi Jesus.

Jesus bendice a los nifios

13 Ja'nrébi jé'te, yequécuabi bacua zin hua'nare
rani, Jesusbi bagué énté sarafiabi bacuana pa'roni,
bacuare re'oye cani jo'caja'gué cajén, baguéni
téhuohué. Téhuojénna, Jesusre concuabi bacuani
béinjén cani énsehué. 14 Ensejénna, Jesusbi éRani,
baguére concuani béingué cabi:

—Zin huamnabi yé'éna raija'bé. Bacuare
énsema'ijé'én. Zin hua'na recoyoro'taye'ruba'icua,
ja'ancuabi Riusu ba'i jobo ba'icua'é. 15 Mésacuani
ganreba cagué quéayé yé'é: Bainbi Riusu ba'i
jobona ti'afie yétoca, zin huana recoyo ro'tajén
ba'iye'ru yé'éni si'a recoyo ro'taye bayé. Ja'nca
recoyo ro'tama'icuabi Riusu ba'i jobona gare
ti'anma'ija'cua'é, cabi Jesus.

16 Cani ja'nrébi, zin hua'nare cuaingué, bagué
énté sarafiabi bacuana pa'roni, bacuare re'o co-
care canijo'cabi.

Un hombre rico habla con Jestus
17 Ja'nrébi, Jesusbi se'e saiguéna, yequé bain-
guébi baguéna hué'hué rani, baguéna gugurini
réanni, coca senni achabi:

—Fjagué, mé'é yua re'o bainguére séani, mé'éni
coca senni achagué raé'é. Riusu ba'i jobona sani,
carajeiye beoye si'arén huajégué ba'iyete yéyé
yé'é. Baruna ti'anto, ¢guere ru'ru yo'oye baye'ne
yé'é? cagué senni achabi.

18 Senni achaguéna, Jesus sehuobi:

—¢Mé@'é queaca ro'tagué, yé'ére re'o baingué
ba'iyete cagué'ne? Riusu se'ga re'oye yo'ogué'bi
ba'ijji. Yequécua re'oye yo'ocua beoyé. 19 Mé'ébi
carajeiye beoye hua]egue ba'iye yetoca Riusu
coca guanseni jo'case’ere yo'ogué ba'ijé'én. Riusu
cocare éfato, “Yequéni yeconi yahue bani a'ta
yo'oma'ijé'én. Bainre huani senjoma'ijé'én. Bon-
sere jianma'ijé'én.  Yequécua ba'iyete coque-
majén ba'ijé'én. Ro coqueye yo'oma'ijé'én. Mé'é
Pé'caguéni pé'cagoni te'e ruifie éfagué ba'ijé'én”
ja'an cocare toyani jo'case'e ba'iguéna, meé'ébi
masiyé, sehuobi Jesus.

20 Sehuoguéna, ba bainguébi cabi:

—Fjagué, Riusu coca guansese'ere yé'é zinrénna
achaniyo'ogué ba'iyé yé'é, cabi.

21 Caguéna, Jesusbi baguéni oigué éfiani, baguéni
yihuogué cabi:

—Te'e yo'oye se'ga caraji mé'ére. MEé'é bonse
si'ayete injani, bonse beo huanana ro insijé'én.
]a'nca insitoca, Riusu bayete ai ta‘yejeiye coreba
coja'gué'é mé'é. Janca coja’gué séani, ye ére te'e
congué, ro ]unm tonja'gué'ru ba'iye yé'é naconi
te'e congué raijé'én, yihuogué cabi Jesus.

22 Jamca caguéna, ba hua'guébi achani, ai
sa'ntigué, ro recoyo oigué, ai ba'iye bonse baguébi
ro conma'igué saji'i.

23 Saiguéna, Jesushi bonéjeifie €fiani, baguére
concuani cabi:

—iBonse @jacuabi Riusu ba'i jobona ti'afie
yécuareta'an, al guaja'é bacuare! cabi.

24 Ja'nca caguéna, baguére concuabi bagué co-
care achani, ai sa'nti hua'na ruén'é. Ruinjénna,
Jesusbi bacuani se'e yihuogué cabi:

—Mami sanhué. jBonse ba €aye ro'tacuabi Riusu
ba'i jobona ti'afie yécuareta'an, ai guaja'é bacuare!
25 Camello hua'guébi guéna miu gojena cacaye
yétoca, al guaja'é baguére. Bonse €jagué'ga Riusu
ba'i jobona ti'afie yétoca, qué'ré ai guaja'é baguére,
cabi.

26 Caguéna, bacuabi ai achajén réinjén, sa'fiefia
senni achahué:

—TJa'nca ba'itoca, ¢jarocuabi Riusu ba'i jobona
ti'afie poreye'ne? Riusu bain téani basi'cua gare
beoyé, cahué.

27 Cajénna, Jesusbi bacuani éfiani cabi:

—Ro bain huamna ja'ansi'cuabi ti'afie gare
porema'ifié. Riusu se'gabi bacuare téani baye
poreji. Si'aye yo'oye poregué ba'igué'bi ba'iji
bagué, cabi Jesus.

28 Caguéna, Pedrobi Jesusni cabi:

—Ejagué, yéquénabi yua yéquéna bonse si'aye
gare jo'cani, mé'éni te'e conjén zi'inhué, cabi.

29 Caguéna, Jesus sehuobi:

—MBésacuani ganreba yihuogué cayé vyé'é:
Bainguébi bagué bonse, bagué hué'e, bagué ma'yé
sanhué, bagué yo'je sanhué, bagué pé'cagué,
bagué pé'cago, bagué rénjo, bagué zin huana,
bagué ba'i yija, ja'anre yé'é ro'ina, yé'é cocareba
quéani achoye ro'ina gare jo'cani, yé'éni te'e

congué zi'intoca, 30 bagué yua qué'ré se'e yure
ba'irénra cien viajeru qué'ré coni baja'gué'bi.
Hué'efla, ma'yé sanhué, yo'je sanhué, pé'cago
sanhué, zin hua'na, bagué ba'i yijafia, ja'anre
al coreba coni baja'gué'bi. Baguéna, yequécuabi
baguéni je'o bajénna, ai ja'siye aireba yo'ogué
baja'gué'bi. Ja'nrébi, én yija carajeirén ti'anguéna,
bagué yua gare ju'ifie beoye si'arén ba'ija'gué'bi.
31 Yurefia bain, ai ta'yejeiye ba'icuabi qué'ré &ja
bain ba'iye yécuata'an, qué'ré yo'je ba'icua'ru
re'huasi'cua ba'ijja'cua’é. Yure ba'icua qué'ré yo'je
bain ba'icuareta'an, qué'ré ta'yejeiye é&ja bain
re'huasi'cua ba'ija'cua’é, sehuogué cabi Jesus.

Jests anuncia por tercera vez sumuerte

32 Yureca, bacuabi ma'aja'an saijén, Jerusalén
hué'e jobona ti'afie ro'tahué. Jesusbi ru'ru
saiguéna, baguére concuabi quéquési'cua ba'ijén,
bagué yo'jena huaji yéjén be'teni saé'é. Saijénna,
Jesusbi bonéni, baguére concua si'a sara
samucuare choini, yequécua baguére gu'aye
yo'oja'yete bacuani quéani achoni, 33 bacuani
yihuogué cabi:

—Yureca, maibi Jerusalenna saijénna, mésacua
masiyé. Ja'anruna ti'anjénna, yequécuabi yé'g,
Baingué'ru Raosi'quéreba ba'iguéna, yé'ére zeanni,
pairi éjacua, ira coca ye'yocua, bacuana preso
insija'’cua'é.  Insijénna, bacuabi yé'ére huani
senjofie cani, gu'a bainna insija'cua'é. 34 Insijénna,
gu'a bainbi yé'ére jayajén, yé'éni huaijén, yé'ére
go tutujén, ga'ni za'zabobi yé'ére si'nsején,
janrébi yé'éni huani senjoja'‘cua'é. Huani

senjojénna, ja'nrébi, samute umugusefia ba'ini,
go'yaraija'gué'é yé'é, ylhuogué quéabi Jesus.

Santiago y Juan piden un favor

35 Quéaguéna, ja'nrébi, Santiago, Juan, Zebedeo
mamacua ja'an hue'ecua, bacuabi Jesusna sani
cahué:

—Ejagué, yéquénabi senjénna, yéquénani re'oye
yo0'0jé'én, cahué.

36 Cajénna, Jesusbi:

—¢Mésacua guere yé'éni senni achaye'ne? senni
achabi.

37Senni achaguéna, bacua cahué:

—Yéquénabi mé'é go'sijel re'otona ti'anni
ba'ijénna, yéquénani re'oye éfani, te'eguéni meé'é
jéja cancona béa glesejé'én. Yequéni meé'é ari
ca'ncona béa guiesejé'én, cahué.

38 Cajénna, Jesusbi cabi:

—Meésacuabi ro huesé éaye senni achajén ba'iyé.
Yequécuabi yé'éni ai ja'si yo'oni, yé'ére huani sen-
joja'‘cua'é. ¢Mésacua glina'ru ai ja'siye ai yo'oye
poreye? cagué senni achabi.

39 Senni achaguéna, bacuabi:

—TJa'nca poreyé yéquéna, sehuohué.

Sehuojénna, Jesus cabi:

—Mésacua yua yé'é ai yo'oye ba'iyeru ai
yo'ojén ba'ija'cuata’an, 40 yé'é jéja ca'ncona,
yé'é ari camncona béaye, ja'anre cuencueni caye
porema'ifié yé'é. Yé'é Taitabi ja'anre cuencuegué,
bagué se'gabi ja'anruan béani ba'ija‘cuare
cuencueni caja'gué'bi, cabi Jesus.

41Ja'nca caguéna, baguére concua yequécua si'a
sara ba'icuabi achani, Santiago, Juan, bacuani

béinsi'cua €fiahué. 42 Ja'nca éfajénna, Jesusbi
si'acuare choini, yihuogué cabi:

—Ro bain ta'yejeiye &jacuabi bacua bain,
bacua yo'je éjacua, si'acuani ai jéja guansején
ba'iyé. 43]Ja'nca ba'icuata'an, mésacua yua janca
guansema'ija‘cua’é. Meésacua jubé ba'iguébi €ja
baingué balye yétoca, me'é€ gajecuani conni
cuiragué ba'ijé'én. 44 Ru'ru ba'igué ba'iye yétoca,
mé'é gajecua yo'o congué ruingué, si'acuare
conni cuiragué ba'ijé'én. 45 YE'é¢'ga Baingué'ru
Raosi'qué bi ba'igué yé'ére conni cuiracuare
cu'egué raimae'e. quuecuam cuiraniconza cague,
bain zemosi'cua etoye ro'tagué, junni tongué
raisi'qué'é yé'é, yihuogué cabi Jesus.

Jesus sana a Bartimeo el ciego

46 Ja'nca cani tonni, Jerico hué'e jobona ti'anni,
baguére concua naconi ganini, ja'an hué'e jobobi
saiguéna, ai jai jubé bainbi baguéni conjénna, fiaco
éflama'igué, Bartimeo hue'eguébi ma'a yéruhuate
fu'igué, curi sengué baji'i. Timeo mamaqué baji'i.
47Ja'nca ba'iguébi Jesus Nazareno raiyete achani
ai jéja guigué cabi:

—iJesis, mai ira taita David mamaquébi
ba'igué'ru ba'iyé mé'é! jYé'éni oire bani conjé'én!
gligué cabi.

48 Gliiguéna, bain hua'nabi baguéni béinjén,
Guima'ijé'én, baguéni cahué. Ja'nca cacuareta'an,
bagué yua qué'ré se'e jéja gliigué cabi:

—iDavid mamaqué, yé'éni oire bani conjé'én!
gligué cabi.

49 Ja'nca caguéna, Jesusbi nécajani, bain
hua'nani:



SAN MARCOS 10:50 Ivi SAN MARCOS 11:3

—Baguéte choijé'én, cabi.

Caguéna, bain huamabi fiaco éfiama'iguéte choini
cahué: )

—]Jéja bani huéijé'én. Ejaguébi mé'ére choiji,
cahué.

50 Ja'nca cajénna, baguébi yua bagué se canre
tijoni sen]om janrebi besa huéni cha'cagueé, Je-
susna saji'i. 51 Saiguéna, Jesusbi baguéni senni
achabi:

—¢ME@'é guere yé'ére sengué'ne? senni achabi.

Senni achaguéna, fiaco éfiama'iguébi Jesusni:

—FEjagué, fiaco éfafie yéyé yé'é, sehuobi.

52Sehuoguéna, ]esus cabi:

—Yua huajégué sa1]e én. Yé'éni si'a recoyo
ro'tagué séani, huajé raé'é mé'é, cabi.

Caguena bagué yua te'e jéana €flani, Jesis naconi
ma'aja'an te'e conni saji'i.

11

Jests entra en Jerusalén

1 Ja'nrébi, Jerusalén hué'e jobona ti'an bi'rani,
Betfagé, Betania, ja'an hué'e jo'boréan cuefie
ba'ijén, Olivo cubé cancoré ba'ijén, Jesusbhi
baguére concua samucuare choini, 2 coca cabi:

—Mésacua yua que hué'e jo'boréna saijé'én.
Burro bonségué yoni réonsi'qué, yuta bain
tuama'igué ba'iguéna, ja'an hua'guére tinjané
mésacua. Tinjani janrébi, baguéte jo'chini rajé'én.
3 Yequécuabi ¢Mésacua guere yo'ojén ba burrote
jo'chiye'ne? senni achatoca, mésacua yua bacuani
fiaca sehuojé'én: Mai Ejaguébi baguéte yéji. Jé'teré
baguéte go'yaji, cajén sehuojé'én, cabi Jesus.

4 Caguéna, bacuabi sani éfiato, bain ba'i hué'e
ma'a yéruhuate ba'iguéna, burro bonsé hua'gué
yoni réonsi'qué baji'i. Ba'iguéna, bacuabi baguéte
jo'chihué.

5 Jo'chijénna, yequécua baru ba'icuabi bacuani
coca senni achahué:

—¢Mésacua guere yo'0jén, burro hua'guére
jo'chiye'ne? senni achahué.

6 Senni achajénna, bacua yua Jesus quéase'e'ru
glina'ru bacuani sehuohué. Ja'nca sehuoni,
bacuare se'e €nsema'ijénna, ba burro hua'guéte
sahué. 7 Sani ja'nrébi, Jesus ba'iruna ti'anni, bacua
cafiate burrona téojénna, Jesusbi baguéna tuabi.
8 Tuaguena ai jai jubé bainbi bacua cafiate bague
sai ma'ana uanjénna, yequécuabi ju'cahuéanre
téyoni, ma'ana uanhué.

9 Ai jai jubé bainbi ja'anréna saijén, yo'jena
saijén, ai bojora bojojén giiihué:

—iAi bojoreba bojofiuni! |Mai ta'yejeiyereba
Ejagué Riusu Raosi'québi maina ti'an raji'i! 10 jMai
ira taita ba'isi'qué David guansegué bha'ise'e'ru
qué'ré ta'yejeiye maini guansegué congué raji'i
bagué! Riusuni ai bojoreba bojojén bafiuni! guijén
cahué.

11 Ja'nca giiijén cajénna, Jesusbi Jerusalenna
ti'anni, Riusu uja hué'ena cacabi. Cacani,
si'a ca'ncofia ba'i ma'caréanre éfiani, ja'nreébi,
na'iguéna, baguére concua si'a sara samucua
naconi Betaniana sani caén'é.

Jesus maldice la higuera sin fruto
12 Canni fiatani, janrébi, Betaniabi saijénna, Je-
susre aon gu'abi. 13 Aon gu'aguéna, Jesusbi so'ona

éfato, higo sunquifié ja'o sarisifié baji'i. Ba'iguéna,
bafiéna sani uncue cu'eguéna, beobi. Higo ya'jirén
yuta ti'anmaji'i. 14 Ja'nrébi, Jesus yua bafiére
béingué cabi:

—Bainbi yua mé'é uncuere gare se'e uncueye
beoye ba'ija'bé, cabi.

Ja'nca caguéna, baguére concuabi achahué.

Jesus purifica el templo

15 Ja'nrébi sani, bacuabi Jerusalenna ti'anhué.
Ti'anni, Jesusbi Riusu uja hué'ena cacani, bonse
insicua, bonse cocua ba'ijénna, bacuare etoni
sao bi'rabi. Curi sa'fiecua ba'ijénna, bacua
mesafiare bo'neni tantobi Jesus. Ju'ncubo insicua
ba'ijénna, bacua fiu'i seihuéanre bo'neni tantobi.
16 Yequécuabi bacua bonse ma'caréanre Riusu
hué'e samnahuébi ré'réjénna, Jesusbi énsebi.
17 Ja'nrébi, Jesusbi bain hua'nare coca yihuo
bi'rabi:

—Riusu ira coca toyani jo'case'ere éfiato, fiaca
caji: “Yé'é hué'e yua si'a re'oto bain uja hué'e
case'e'd.” Ja'nca cani jo'case'eta’an, mésacuabi ro
jlancua gati hué'ere yé'é Taita hué'ere re’huahué,
béingué cabi Jesus.

18Ja'nca caguéna, pairi éjacua, ira coca ye'yocua,
bacuabi achani, baguéni béinjén, Baguéni huani
senjofiu cacuata'an, baguéni huani senjofie huaji
yéhué, al bain huanabi bagué ye'yose'ere ai bo-
jojén achacuare séani. 19 Ja'nrébi na'i si'aguéna,
Jesusbi ba hué'e jobobi saji'i.

La higuera sin fruto se seca
20 Sani fataguéna, baguére concua naconi se'e
rani, ma'abi ganini éfato, higo sunquifié baji'i.



SAN MARCOS 11:21 lix SAN MARCOS 11:26

Gare glieanni si'a sita ju'insifié bajii. 2! Ja'nca
ba'iguéna, Pedrobi yequé umuguse case'ere
ro'tani, Jesusni cabi:

—Fjagué, éfajé'én. ME'ébi ja'an sunquifiéna
bénni senjoni jo'caguéna, yure hueanni ju'insifé
ba'iji, cabi.

22 Caguéna, Jesusbi sehuobi:

—MBésacua yua Riusuni si'a recoyo ro'tajén
ba'ijé'én. 23 Mésacuani ganreba yihuogué quéayé
yé'é. Meésacua huaji yéye beoye ba'ijén, Riusu
ta'yejeiye yo'oye poreyete si'a recoyo ro'tajén
ba'ijé'én. Bainbi ja'nca recoyo ro'tajén ba'itoca,
bacuabi que cubéna coca guansején: “Ja'anse'ebi
quéfiéni, ja'anse'ebi jai ziayana tonni runi
hueséjé'én” ja'an cocare guansejénna, Riusubi
janca tonni réoni huesoji. Bainbi Riusuni
te'e ruifie si'a recoyo ro'tatoca, Riusubi bacua
ujase'e'ru giiina'ru yo'oji. 24Ja'nca séani, mésacuani
ganreba yihuoyé yé'é. Meésacuabi Riusuni coca
senni achajén, Riusubi yé'é sensi ma'caré si'aye
yé'éna énseye beoye insiji ro'tajén Dba'itoca,
Riusubi si'aye gare énseye beoye mésacuana
insiji. 25 Mésacuabi Riusuni ujajén, mésacuani
gu'aye yo'osi'cua banica, bacua gu'aye yo'ose'ere
huané yeye cajé'én. Ja'nca catoca, mésacua Taita
Riusu guénamé re'oto ba'iguébi meésacua gu'aye
yo'ose'e'ga huané yeye caji. 26 Mésacuabi janca
huané yeye cama'itoca, mésacua Taita Riusu
guénamé re'oto ba'iguébi mésacua gu'aye yo'ose'ere
gare huané yema'iji, cabi Jesus.

La autoridad de Jesus

27 Cani ja'nrébi, baguére concua naconi
Jerusalenna sani ti'anhué. Ti'anni, Jesusbi Riusu
uja hué'ena cacani, si'a ca'ncofia ganiguéna, pairi
8jacua, ira coca ye'yocua, judio bain iracua,
bacuabi Jesusna téhuoni, 28 baguéni coca senni
achahué:

—¢Mé@'é queaca ro'tagué, énjo'ona rani, €jagué
yo'oyeruyo'ogué'ne? ;Nebi mé'ére raore'ne? senni
achahué.

29 Senni achajénna, Jesus sehuobi:

—Yé'é'ga yua mésacuani coca senni achayeé.
Senni achaguéna, mésacua te'e ruifie sehuojé'én.
Jamca sehuotoca, janrébi, yé'é Ejagué ba'iyete
mésacuani quéayé yé'é. 30 ;Nebi Juanni bain bauti-
zayeraoremne? ;Riusuraosi'qué, orobainraosi'qué
baqué bagué? Mésacua te'e ruifie sehuojé'én, cabi
Jesus.

31 Caguéna, bacuabi sa'fiefla yahue senni acha
bi'rahué:

—Bagué senni achase'ere sehuoye ai huaji
yaye'é maire. Riusu raosi'qué baji'l sehuotoca,
Jesusbi maini: “¢Mésacua guere yo'0jén, baguéni
recoyo ro'tamatene?”  cama'igué. 32 Ja'nca
ba'iguéna, “Bain raosi'qué baji'i” caye guey€ mai,
sa'Tiefia senni achajén baé'é.

Bainre huaji yécua séani, Bain raosi'qué baji'i
caye guehué bacua. Si'a bainbi Juan ba'ise'ere
te'e ruifie ro'tajén, Riusu baingué raosi'qué baji'i,
ro'tajén baé'é. 33 Ja'nca ro'tajén ba'ijénna, judio
bain &jacuabi huaji yéjén, Jesusni fiaca sehuohué:

—Juan raose'ere hueséyé yéquéna, sehuohué.

Ja'nca sehuojénna, Jesusbi bacuani cabi:

—Meésacuabi janca sehuotoca, yé'é FEjagué
ba'iyete mésacuani gare quéaye beoye bha'iyé yé'g,
cabi Jesus.

12

La parabola de los labradores malvados

1 Cani ja'nrébi, Jesus yua ye'yo cocabi bacuani
cagué, fiaca yihuogué quéabi:

—Yequé bainguébi bisi éye ziore tanbi. Tanni,
tu'ahuéte bagué zio bonégjeifie tantani, éye tumu
ro'rohuéte gatabéna te'ntoni, ja'nrébi émé hué'ere
gatabi nécobi, ba zio €fafiete.

Janca yo'oni téjini, zio cuiracaicuare choini,
bagué ziore bacuana jo'cani, ja'nrébi yequé
yijana sajii. 2 Sani, ja'nrébi éye téarén ti'anguéna,
zio €jaguébi baguere yo'o conguéte choini, Eye
téase'ere injaijé'én cagué, bagué zio cuiracuana
saobi. 3 Saoguéna, bagué yua sani ti'anguéna,
bacuabi yua baguéte zeanni, huani, ro éye beo
hua'guére saoni senjohué. 4 Senjojénna, €jaguéna
go'iguéna, €jaguebi yeque yo'o congueéte choini, zio
cuiracuana saobi. Saoguéna, baguére'ga ai gu'aye
yo'ohué. Gatabi baguéni senjojén, bague sinjobéna
huaijén, baguéte saoni senjohué. 3 Senjojénna,
éjaguébi yequére'ga bacuana saobi. Saoguéna,
ba hua'guére huani senjohué. Huani senjojénna,
éjaguébi yequécuare'ga te'enate, te'enate saobi.
Saoguéna, zio cuiracuabi yequécuani gu'aye
huaé'é. Yequécuani huani senjohué.

6Ja'nca yo'ojénna, janrébi, zio €jaguébi bagué zin
ai yési'quére ro'tani, “Yé'é€ zinre bacuana saotoca,
baguéni te'e ruifie éfafié bacua” cagué, bagué

zinre saobi. 7 Ja'nca saoguéna, zio cuiracuabi
baguéte éhani, sa'fiefla coca cahué: “Efajé'én.
Mai éjagué zinbi rai'te.  Bagué taita bayete
coni baja'guére s€ani raijé'én. Baguéni huani
senjofiu. Ja'nca yo'otoca, bagué yija baja'yete
coni baja'cua'é mai” cahué sa'fiefia. 8 Ja'nca
cani, baguéte zeanni, baguéte huani senjoni,
bagué ga'nihuéte zio ca'ncona jo'cani senjohué,
yihuogué quéabi Jesus.

9 Quéani ja'nrébi, ba bain achacuani senni
achabi:

—Ja'nca huani senjojénna, ¢ba zio &jagué guere
yo'oja'gué'ne? Bagué yua zio cuiracuana sani,
bacuare huani senjoni, janrébi, bagué ziore yua
yequécuana cuiraye jo'caja'gué'bi.

10 Mésacua yua Riusu coca toyani jo'case'ere
éfiajén, ¢én cocare éfamate'ne? Naca caji:

Riusubi bagué gatabéte jo'caguéna, ro bain yo'o
concua hué'e yo'ocuabi ba gatabéte éfiani,
Gu'aji cajén, babéte senjohué.

Senjocuata'an, ba gatabébi yua qué'ré ze'en gatabé
re'huase'e baji'i.

11 Mai Ejagué Riusubi ja'nca re'’huaguéna, maibi
al éfajén réinjén ba'lyé, caji Riusu coca,
bacuani quéabi Jesus.

12 Ja'nca quéani tonguéna, bacuabi Jesusni ai

béinjén, Bagué ye'yo cocabi yihuogué, maire

gu'aye caji cajén, baguéni preso zean &aye
ba'icuata'an, bainni ro huaji yéjén, baguéni preso
zeanmaeé'é. Baguéte ro quéniéni saé'e.

Elasunto de los impuestos

13 Ja'nrébi jé'te, judio &a bainbi fariseo bain,
Herodes gu'a gajecua, bacuare choini, coca
guansehué:

—Mésacua yua Jesusna sani, baguéni coquején,
coca senni achajé'én. Huacha sehuoja'gué cajén,
baguéni senni achajé'én. Huacha sehuoguéna,
janrébi, baguéni preso zean giieseye poreyé mai,
guansején cahué.

14 Cajénna, bacuabi Jesusna sani, baguéni senni
achajén cahué:

—Fjagué, yéquénabi mé'e€ coca masiye
ye'yose'ere achani te'e ruifiereba'€ ro'tajén ba'iyé.
Ro bain ye'yojén ba'iyete achama'igué, te'e ruifie
ye'yogué'é mé'é. Eja bain ye'yose'e ba'ito'ga,
meé'ébi bacua ye'yose'e'ru gliina'ru ye'yoma'igué'é.
Riusu ma'ana ganifie se'gare te'e ruifie ye'yogué
ba'lyé mé'é. Janca séani, mé'éni coca senni achaye
yéy€é yéquéna. Bain ta'yejeiye €jaguébi impuesto
curi ro'iye senguéna, ¢maibi baguéni ro'iye baye?
¢Ro'iye, 0 ro'ima'ifie'ne? Quéajé'én yéquénate, senni
achajén cahué.

15 Senni achajénna, Jesus yua bacua ro coque
éaye case'ere masibi. Ja'nca masini, bacuani se-
huogué cabi:

—¢Mésacua queaca ro'tajén, yé'éni ro coquején,
yé'éni zemo cocare senni achaye'ne? Curi
so'coréte injaijé'én. Efiaza, cabi.

16 Caguéna, bacuabi inni rani éfiochué. Efiojénna,
bagué yua bacuani senni achabi:

—¢Gue baingué ziabi curi so'coréte sé'igué'ne?
¢Gue mami hue'eguébi sé'igué'ne? senni achabi.

Senni achaguéna, bacuabi:

—Bain ta'yejeiye &jagué'bi sé'iji, sehuohué.

17 Ja'nca sehuojénna, Jesusbi bacuani yihuogué
cabi:

—Bain ta'yejeiye €jagué ba ma'caréan ba'itoca,
bain ta' ye]elye €jaguéna go'yaye insijén ba'ijé'én.
Riusu ba ma'caréan ba'itoca, Riusuna go'yaye in-
sijé'én, cabi.

Janca cagué sehuoguéna, bacuabi ai
quéquési'cua achahué.

La pregunta sobre la resurreccion

18 JTa'nrébi, yequécua, saduceo bain hue'ecuabi
Jesusna éfajén saé'é. Ja'ancua yua, Bain
ju'insi'cuabi gare go'ya raima'icua ba'iyé, ja'nca
ye'yojén ba'iyé. Ja'nca ba'icuabi Jesusna sani,
baguéni coca senni achajén cahué:

19 _Fjagué, Moisés ira coca toyani jo'case'ere
mé'éni senni achaye bayé yéquéna. En cocare
maina toyani jo'cabi bagué: “Bainguébi zin
beogué banica, ja'anguébi junni huesétoca, bagué
yo'jeguébi bagué rénjo jo'casi'core huejaye baji.
Bagote huejani, bagué ma'yére zinre cu'ecaiye
baji bague” toyani jo'cabi Moisés. 20 ]a'nca
toyani jo'caguéna, yequé bain ba'ise'ere meé'éni
queaye bayé yéquéna. Ma'yéreba ba'iguébi bagué
yo'jecua, te'e énté sara te'ecua ba'ijén ba'nhué.
Ma'yéreba ba'iguébi bagué rénjoni huejani, zin
beoguébi junni hueségué ba'nji. 2! Ja'nca junni
hueséguéna, bagué yo'jegué samu ba'iguébi ba
hua'jegoni huejani, bagué'ga gliina'ru zin beoguébi
junni hueségué ba'nji. Junni hueséguéna, samute
ba'iguébi guina'ru bagoni huejani, zin beoguébi
junni hueségué ba'nji. 22 Si'a hua'na, te'e énté sara

samucuabi janca bagoni huejani, zin beocuabi
junni hueséjén ba'nhué. Ja'nca junni hueséjénna,
ja'nrébi, bago'ga junni hueségo ba'nco. 23]Ja'nca
junni huesesi'cuabi se'e go'ya raitoca, ¢bago yua
jarogué rénjo ba'ija'go'ne? Si'acua, te'e énté sara
samucuabi bagoni basi'cua séani, ¢;mé'é guere
quéagué'ne? baguéni senni achani, bagué huacha
sehuoja'ye €jojén nécahué.

24 Ejojén nécajénna, Jesusbi bacuani sehuogué
cabi:

—Meésacua yua ai huacha ro'tajén ba'icua'é.
Riusu cocareba toyani jo'case'ere gare hueséjén
ba'icua'é. Riusu ta'yejeiye yo'o yo'oye poreyete
gare hueséjén ba'icua'é meésacua. 25 Bain
junni tonsi'cuabi go'yva raijén, sa'fiefia gare
huejama'icua ba'iyé. Bacua romi zincuare
yequécuana huejaye gare jo'cama'icua ba'iyé.
Riusu guénameé re'oto yo'o concua'ru ba'iyé bacua.
26 Yeque cocare'ga mésacuani yihuoye bayé yé'é.
Mésacua yua Moisés toyani jo'casi pébéte anconi,
toa zéinsi sahua qué'rona €fani, bain ju'insi'cua
go'ya raiyete ye'yejé'én. Riusubi yua Moisesni
Naca quéabi: “YE'€ yua qué'ré ta'yejeiyereba Riusu
ba'igué'é. Mé'é ira bain ba'isi'cua Abraham,
Isaac, Jacob, ja'ancuabi yurefia yé'éni recoyo te'e
zi'inni ba'icua'é” quéabi Riusu. 27 Ja'nca quéasi'qué
Séani, bain junni huesési'cuabi Riusuni recoyo
zi'ifle beoye ba'iyé. Bain huajécua, junni tonni
go'ya raisi'cua, ja'ancuabi Riusuni recoyo te'e
zi'inni ba'icua'é. Ja'nca ba'icua séani, mésacuabi ai
huachareba huacha ro'tajén ba'iy€, cabi Jesus.

Elmandamiento mds importante

28 Ja'nca caguéna, yequé, ira coca ye'yoguébi
Jesus coca yure ye'yose'ere achani, Ai re'oye
masiye sehuobi cagué, Jesusni coca senni achabi:

—Riusu coca guanseni jo'case’ere cato, ;Gue CO-
cabi qué'ré ta'yejeiye ba'i coca ba'igué'ne? senni
achabi.

29 Senni achaguéna, Jesus sehuobi:

—Qué'ré ta'yejeiye ba'l coca yua éfe ba'iji:
“Achajé'én, Israel bain. Mai Ejagué Riusubi yua
gafiagué'bi ba'iji. Yequé €jagué beoji. 30 Ja'nca
ba'iguéna, mé'é Ejagué Riusuni ai yéreba yégué
ba'ijé'én. ME'é recoyo, meé'é ro'taye, mé'é bha'iye,
ja'anbi mé'é porese'e'ru si'a jéja baguéni ai yéreba
yégué ba'ijé'én” maina guanseni jo‘case'e ba'iji.
Ja'an coca guansem jo'case’e yua qué'ré ta'yejeiye
ba'i coca'é caye yé'é. 31 Yeque coca ai ta'yejeiye
ba'i cocare'ga maina guanseni jo'case'e ba'iji.
Efie ba'iji: “Mé'é te'e bainni ai yéreba yégué
ba'ijé'én. Mé'é ja'ansi'qué yégué ba'iye'ru meé'é te'e
bainni ai yéreba yégué ba'ijé'én” guansenijo'case'e
ba'iji. Yeque guanseni jo'casi cocare cu'eto, qué'ré
ta'yejeiye ba'i coca beoji, cabi Jesus.

32 Caguéna, ba ira coca ye'yoguébi Jesusni cabi:

—Ai masiye quéahué mé'é, Ejagué. Te'e ruifiereba
ba'iji mé'é coca ye'yose'e. Mai Ejagué Riusu
yua gafia Ejagué'bi ba'iji. Yequé &jagué beoji.
Ja'anre cagué, te'e ruifie quéahué meé'é. 33 Mai
Ejagué Riusuni ai yéreba yéjén, mai recoyo, mai
ro'taye, mai ba'iye, ja'anbi mai porese'e'ru si'a jéja
baguéni ai yéreba yéjén bafiuni. Mai te'e bainre'ga
ja'ansi'cua yéye'ru ai yéreba yéjén bafiuni. Ja'nca



SAN MARCOS 12:34 Ixvii SAN MARCOS 12:38

y€jén ba'itoca, Riusubi si'a mai misabéna €oni in-
siye, ja'anna bojoye'ru qué'ré ta'yejeiye bojogué
éfaji maire, cabi bagué.

34 Caguéna, ja'nrébi, Jesus yua bagué case'ere
achani cabi:

—Te'e ruifie masiye sehuohué mé'é. Janca
yégué ba'itoca, Riusu ba'i jobona ti'afie ba'ijja'gué'é
meé'é, cabi Jesus.

Ja'nca caguéna, ja'nrébi, bain hua'nabi Jesusni
se'e coca senni achaye gare huaji yéhué.

¢De quién desciende el Mestas?

35 Ja'nrébi, Jesusbi Riusu uja hué'ere ba'igué,
bainre coca ye'yogué cabi:

—Ira coca ye'yocuabi Riusu Raosi'quéreba
ba'igué, Cristo hue'eguéte bainni quéajén, Mai
ira taita David, ro bagué mamaqué se'ga ba'iji
Cristo, quéajén, ro huacha ro'tajén ba'iyé. 36 Riusu
Espiritubi Davidni ro'ta giieseguéna, Davidbi fiaca
canijo'cabi:

Riusubi yé'é Ejaguéni cabi:

“Yé'é jéja ca'ncona béani, mé'é je'o carajei fésebé
téca ba'ijé'én” cani jo'cabi.

37Ja'nca cani jo'caguéna, Cristo raosi'quére bagué

mamagqué caye poremaji'i, baguéte Ejagué casi'qué

S€ani, ye'yogué cabi Jesus.

Ja'nca caguéna, bain hua'na ai jai jubé ba'icuabi
baguéni ai bojojén achahué.

Jesus acusa a los maestros de la ley
38Ja'nreébi, Jesusbi se'e ye'yogué, fiaca cabi:
—Ira coca ye'yocuabi coca ye'yojénna, mésacua
yua éfiare bajén, bacuare achamajén ba'ijé'én. Eja

bain ba'iye se ga €flofle yéy€ bacua. Zoa can re'o
canre sayani, si'aruanna €flo €aye ba'ijén ganifié
bacua. Bainbi re'oye achoye saludajénna, ai acha
€aji bacuare. 39 Bain fié'ca hué'eflana sani, &ja
bain béaruan se'gare cu'ején ba'iyé. Aon fiestana
sani, qué'ré re'oruan se'gare cu'eni béayé bacua.
40Ja'nca ba'icuata'an, hua'je hua'naniro coquején,
bacua hué'efiare ro téteni bayé. Riusuni zoe coca
ujajén, Bain éfiaja'bé caye se'ga ba'ijén, ro coqueye.
Ja'nca yo'ojénna, Riusubi bacuani qué'ré ta'yejeiye
bénni senjoja'gué'bi, cabi Jesus.

La ofrenda de la viuda pobre

41Ja'nrébi jé'te, Jesusbi Riusu hué'e curi gajongu
ba'iruna sani, ca'ncoréna béani €Rhato, bain
hua'nabi bacua curire Riusuna insijén, gajonguna
ayajén baé'é. Yequécua curi éjacuabi ai ta'yejeiye ai
curire ayajén insihué. 42 Ja'nca insijénna, ja'nrébi,
hua'je hua'go bonse beo hua'gobi rani, samu curi
so'coréan, te'e centavo ro'iréan, ja'an se'gare ayago
insigo. 43 Insigona, Jesusbi baguére concuare
choini, bacuani cabi:

—MBésacuani ganreba quéayé yé'é. Ja'an hua'je
hua'go bonse beo hua'gobi bago curire Riusuna
insigo, si'a bain insiye'ru qué'ré ta'yejeiye insigo
bago. 44 Bacuabi a'ta curire bajén, ro bacua
jéhuase'e se'gare aya]en insiyé. Bagoca bonse beo
hua'gobi bago gafia so'coréanre insini si'ago, cabi
Jesus.

13

Jesus anuncia que el templo sera destruido

1 Ja'nrébi, Jesusbi Riusu hué'ebi eta bi'raguéna,
baguéte congué te'eguébi baguéni cabi:

—iEjagué, éfiajé'én! jEn hué'e ai re'o hué'e béaji!
jAire'o gatabi re’huase'e ba'iji! bojogué cabi.

2 Caguéna, Jesus sehuogué cabi:

—MEé'ébi én hué'efia jai hué'efiare éfagu€, yé'é
quéayete te'e ruifle achajé'én. Si'a hué'efiare
éfagué, yé'é queéayete te'e ruifie achajé'én. Si'a
hué'efia yua fafioni taonsi hué'efia ba'ija'gué'bi.
Gare te'e gatabé tuiye beoye ba'ija'gué'bi, cabi
Jesus.

Sefiales antes del fin

3 Cani ja'nrébi, Olivo casi cubé, Riusu hué'e
ca'ncoréte ba'iguéna, bacuabi méni béahué. Béani
ja'nrébi, Pedro, Santiago, Juan, Andrés, bacuabi
Jesusni téhuo rani, baguéni yahue senni achahué:

4 —sRiusu hué'e quejeito tanni hueségué'ne?
¢M@'é coca yure quéase'e'ru ba'ija'ye queaca
masiye poreye'ne yéquéna? senni achahué.

5 Senni achajénna, Jesus sehuobi:

—Meésacua éfare bajé'én. Yequécuabi mésacuani
ro coquema'ifie cajén, mésacua €fare bajé'én.
6 Bainre coquecua ai jai jubé ba'icuabi rani,
“Riusu Raosi'quéreba'é yé'é. Ba Cristo'é yé'é”
cajén, ro coquején ba'ija’cua’é.

7Meésacua yua si'aruan guerra huayete achajén,
quéquéye beoye ba'ijé'én. Bain guerra huaja'ye
yuara cuencuese'e ba'iguéna, €én yija carajeirén
yuta ti'anma'iji. 8 Bain jubéan yua sa'fiefia ai
guerra huaniaiyo'oja'cua’é. Si'aruan yija fiu'cueye,
aon gu'ana ju'ifie, ja'anna ai yo'ojén, yuta qué'ré
se'e ai yo'ojén ba'ija’cua’é.

9 Mésacuaca ai éfiare bajé'én. Yequécuabi
Mésacuare preso zeanni, €ja bain fié'casiruanna
néconi, Meésacuare gu'aye caja'‘cua’é. Meésacuare
bain fié'ca hué'efiana sani, mésacuani gu'aye
huaija'cua'é¢.  Meésacua yua yé€'é cocare queéani
achocuare séani, eJa bain ba'iruan, ta'yejeiye
8jacua ba'iruan, ja'anruanna mésacuare réréni
sani nécojénna, mésacuabi nécani coca sehuojén
ba'ija'cua'é. Ja'nca nécani sehuojén, yé'é ba'iyete
bacuani te'e ruifie quéani achoye poreja'cua'é
mésacua. 10 En yija carajeirén ti'anguéna, ru'ru
si'a joboria bainbi Riusu cocarebare achaye bayé.
11 Mésacuare preso zeanni nécojénna, mésacua coca
sehuoja'yete ru'ru ro'tamajén, huaji yéye beoye
ba'ijé'én. Meésacua sehuorén ti'anguéna, Riusubi
mésacua coca sehuoja'yete quéaji. Mésacua se'gabi
sehuo cocare ro'tama‘ija’cua'é. Riusu Espiritubi
mésacuani qUe€aguéna, ja'an cocare sehuoja‘cua'é
mésacua. 12 En yija carajeirén ti'anguéna, bainbi
bacua yo'jecuani preso zeanni bacuare huani
senjo glieseyé.  Pé€'cagué sanhué'ga bacua zin
hua'nare preso zeanni huani senjoja'cua'é.
Yequécua'ga bacua pé'cagué sanhuére preso zeanni
huani senjo giieseja'cua'é. 13 Mésacua yua yé'é
bainrebare séani, si'a bainbi mésacuani ai je'o
€faja'cua'é. Je'o €faja'cuata'an, yé'éni si'a recoyo
jo'caye beoye ro'tajén ba'ijé'én. Ja'nca ro'tatoca,
carajeirén ti'anguéna, Riusubi mésacuani téani
baja'gué'bi.

14 Riusu baingué ja'anré raosi'qué Daniel
hue‘egué _ja'anguébi cara]elren ba'jja'igué, ba
gu'aye fu'fiujei glieseni si'aja'gué, ja'anguéte cani

toyani jo'cabi. Ro bainbi ja'anguéte inni sani,
Riusu bain fié'ca hué'ena néconi baja'cua'é. En
cocare éhacuabi te'e ruifie ye'yeni masija'bé caye.
Janca néconi bajénna, Judea yija ba'icuabi yua
cu re'otona sani gatijabé. 15 Yequécua bacua
hué'e éméje'en ba'irute banica, bacua hué'e
bonsere injén gajema'ijabé. 16 Yequécua hué'e
jobo ca'ncofa ba'icua, ziore ba'icua banica, bacua
cafiate injén go'ima'ija’bé. 17 Romi hua'na zinbé
ba'icua, zin chuchajén ba'icua, ja'ancua banica,
jbacuare ai ta'yejeiye ai yo'ojén ba'ija'cua'é! jChao
huanma! 18 Bacua sani gatijarén ti'anguéna,
Sésérén ba'ima'ijjafie cajén, Riusuni ujajén
ba'jjé'én. 19 Ja'an umuguseﬁa ti'anguéna, bainbi
ai ta'yejeiye ai yo' 0]en ba'ija'cua'é. Bainbi si'a
Riusu re'huani jo'casi umugusena ai yo 0]er1
ba'ise’'e'ru qué'ré ta'yejeiye ai yo'ojén ba'ijja'cua'é.
20 Ja'nca ai yo'0jén ba'ijénna, mai Ejagué Riusubi,
Zoe ai yo'oma'ifie caji. Cama'itoca, si'a bainbi
gare hueséni si'are’'ahué. Riusu bainreba
cuencuesi'cuani ai yégué séani, bainbi zoe ai
yo'oma'ifié.

21 Ja'an umugusefia ti'anguéna, yequécuabi
mésacuani coque éaye yo'0jén ba'ija’cua'é. Bacua
coca, “Efiajé'én. Queréte ba'iji” o “Efiajé'én.
Cristobi énjo'onre ba'iji” ja'anre catoca, bacuani
achamajén ba'ijé'én. 22 Jai jubé bain, Cristo'é
yé'é, cacua, Riusu raosi'qué'é yé'é cacua,
ja'ancuabi rani, bainni ro coquején, Riusu
ta'yejeiye masini €éfiofie'ru éﬁojén Riusu bain
cuencuesi'cuare'ga coquején ba'ija'cua‘é. 23Janca
coquején ba'ijja'cuabi raijénna, yé'ébi mésacuani

ruru quéaguéna, bacua coca coqueja'yete éfare
bajén, achamajén ba'ijé'én.

Elregreso del Hijo del hombre

24 Ja'an umugusefia ti'anguéna, bainbi ai
y0'0jén carajeijénna, janrébi, Enséguébi gare
na'ini hueséja'gué'bi. Nafiagué'ga gare se'e
miama'ija'gué'bi. 25 Ma'choco hua'i'ga guénamé
re'otobi tonni hueséjén ba'ija'‘cua’®é. Guénamé
re'oto si'a re'otobi ai jéja fiu'cueja'gué'bi. 26 Ja'nrébi,
pico re'otona éfiato, ye'e, Baingué ru Raosi'québi
ai ta'yejeiye ba'i 1gue ai go sijeiye ba'igué, yijana
gaje meni éfioja'gué'é yé'e. 27 Gaje meni éfioni
yua yé€'é guénamé re'oto yo'o con huamani
coca guansegue ca]ague €: “Meésacua si'a yija
ca'ncofia, si'a guénamé ca'ncofia, si'aruanna sani,
yé'é bainreba cuencuesi'cuare fé'coni rajé'én”
guansegueé caja'gué'é yé'e,

28 Mésacua yua higo sunquifié ja'o sariyete éfiani
ye'yejé'én. Ja'afiébi juinja cabéanbi irani, janreébi
ja'o sari bi'raji. Sari bi'raguéna, mésacuabi éfani,
Ensérénbi ti'anji cajén ba'iyé. 29 Y&'é coca yure
case'ere'ga ro'tajén, ja'an ba'ijja'yete ti'anguéna,
glina'ru, mésacua yua, Carajei umugusena ti'anbi
cajén, ja'anre masijén ba'ijé'én, te'e jéana ti'anja'fie
séani. 30 Mésacuani ganreba yihuogué quéayé yé'e.
Yurefia bainbi yuta junni hueséma'ijénna, yé'é coca
case'e'ru si'aye ru'ru ba'ijja'gué'bi. 31 Guénamé
re'oto, yija re'oto, ja'anbi gare carajeiguéta'an,
yé'é cocareba cani jo'case'ebi yua carajeiye beoye
ba'ija'gué'bi.

32 Ja'an umuguse ba'ija'ye, ja'an hora ba'ija'ye,
ja'anre senni achatoca, bainbi gare hueséjén

ba'iyé. Riusu guénamé re'oto yo'o con huana'ga
gare hueséjén ba'iyé. Yé'é'ga, Riusu Zin ba'iguéca
gare hueségué ba'iyé. Taita Riusu se'gabi masiji.

33 Ja'nca ba'iguéna, mésacuaca €fiajén ba'ijén,
Riusuni jo'caye beoye ujajén ba'ijé'én. Ba joé
ba'irén ti'anja'fie huesécua séani, janca éfajén
€jojén ba'ijé'én. 34 Baingué so'o yijana saiyete
ro'tani ye'yejé'én. Ru'ru, baguére yo'o concuare
choini, bagué hué'ere cuiracaiye guanseni,
si'acuani bacua yo'ore guanseni, janrébi bagué
hué'e anto sa'ro cuiraguéni, Yé'é raiyete ai
éflagué éjogué Dba'ijé'én cani, ja'nrébi bacuare
jo'cani saiji. 35 Mésacua'ga gliina'ru €fiajén &jojén
ba'ijjé'én. Ba hué'e cuiracuabi bacua &jagué
raija'yete hueséyé. Mésacua'ga yé'é ti'an raija'rénre
hueséyé. Enségué ruajairén, flami jobo, cura
yu'irén, zijeirén, ;quejeito ti'an raigué'ne? cajén,
mésacuabi hueséyé 36 Yequéré cainsi hua'nabi
yé'é ti'an raijaTén €famajén ba'itoca, yeé'ébi te'e
jéana ti'an rani, mésacuare éfani bojoma'ifié.
37 Mésacuani yihuoye'ru si'a bainni yihuoreba
yihuogué cayé yé'é: Yé'é ti'an raijarénre €fajén
éjojén ba'ijé'én, yihuogué cani jo'cabi Jesus.

14

Conspiracion para arrestar a Jesus
1 Ja'nrébi, judio bain pascua umuguse, bacua
aon huo'coma'ise'e aifie, ja'an umuguse yuta
samu umugusefia carabi. Pairi €ja bain, ira
coca ye'yocua naconi fié'cani, Jesusni yahue preso
zeafiu cajén, Baguéni huani senjofiu cajén baé'é.
2Ja'nca ba'icuabi sa'fiefia cahué:

—Fiesta ta'yejei umuguse ba'itoca, baguéni
preso zeafle porema'‘ifié. Zeantoca, bain hua'nabi
ai jai ]ube ba'ijén, yequéré maire coca huajén
énsema'ifie, cahué.

Una mujer derrama perfume sobre Jesus

3 Yureca, Jesusbi Betania hué'e jobore baji'i.
Simon hue'egué, ira cami raure junni huajé
raisi'‘qué, bagué hué'ere baji'i Jesus. Ja'nca
ba'iguébi aon aingué fiu'iguéna, romigobi ti'ango.
Ma'fia re'co, nardo casi re'co alabastro gata
ro'rohuéna rago. Ai roji'i ba re'co. Ja'anre rani,
ja'nrébi, ro'rohuéte hua’huani, ba re'core Jesus
sinjobéna jafiuni tongo. 4Jafiuni tongona, yequécua
barute fiu'icuabi b€injén éfiahué. Béinjén éhacuabi
sa'fefia coca cahué:

—¢Queaca ro'tago bago, ba ma'fia re'core ro
jafiuni tonni huesogo'ne? Ai gu'aye yo'ogo bago.
5 Ba re'core bendietoca, samute cien denario
so'core coni, bonse beo huanana ro insiye
porere'ahué, sa'fiefia cajén, bagoni béinjén éfahué.

6 Béinjén €fajénna, Jesusbi cabi:

—Meésacua yua bago yése'e yo'ogona, Eénseye
cama'ijé'én. Ma'fia re'core yé'éna jafiuni tongo, ai
re'oye yo'ogo bago. 7 Bonse beo hua'nare cato,
mésacua naconi si'arén ba'ijénna, mésacua yése'e'ru
bacuani re'oye yo'oye poreyé. Yé'éca mésacua na-
coni zoe ba'ima'ifié énjo'on. 8 Ja'nca ba'iguéna,
éncobi bago porese'e'ru yé'éni re'oye yo'ogo. Yé'é
junni tanja'fiete ro'tago, yé'é ga'nihuéte ma'fa
re'cobi ru'ru re’huago. 9 Mésacuani ganreba yi-
huogué quéayé yé'é. Yé'é bainbi Riusu cocare-
bare si'aruanna quéani achojén, énco ba'iyete gare

huané yema'ifie cajén, bago yure yo'ose'ere'ga
quéani achojén ba'ija’cua’é, cabi Jesus.

Judas tradiciona a Jesus

10 Ja'nrébi, Judas Iscariote hue'egué, Jesusre
concua jubé ba'iguébi, yua pairi &ja bainna sani,
Jesusre mésacuana preso insijaza cagué, bacua
naconi coca senni achabi. 11 Senni achaguéna,
bacuabi, Curire mé'éna ro'iyé cajén, bagué senni
achase'ere bojohué. Ja'nca bojojénna, Judasbi
sani, Jesusre insini senjofiete re’huajaza cagué
baji'i.

La Cena del Sefior

12 Ja'nrébi, judio bainbi, Aon huo'coma'ise'ere
aifiu cajén, ja'an fiesta umugusebi ti'anguéna,
bacua pascua aonre re'hua bi'rahué. Oveja
jo'yare huani, Riusubi yi'eni bO]O]a gue ca]en ja'an
hua'ire boye ro'tahué. Ja'nca ro'tajén yo'ojénna,
Jesusre concuabi baguéni senni achahué:

—¢Mai pascua aon aifie jarona sani re’huaye'ne
yéquéna? senni achahué.

13Senni achajénna, bagué yua samucua baguére
concuare choini, bacuani guansegué cabi:

—Meésacua yua hué'e jobona saijé'én.
Sani ti'anjénna, ocobé cuanguébi meésacuani
téhuoja'gué'bi. Tehuoguéna, bagué naconi saije'én.
14 Bagué ba'i hué'ena cacaguéna, mésacua yua ba
hué'e €jaguéni Naca quéajé'én: “Mai Ejaguébi mé'éni
coca senni achagué raobi: ¢Jaro sonohuéna cacani,
yé'ére concua naconi pascua aonre aifie'ne yé'é?”
Ja'an cocare ba hué'e &jaguéni senni achajé'én.
15 Senni achajénna, janrébi, bagué yua mésacuare
samu ba'i hué'ena méani, éméje'en ba'i sonohué jai

sonohuéte mésacuani éfioja'gué'bi. Ja'nca éfoguéna,
mésacua ja'anruna cacani, mai pascua aonre
re'huajé'én, guansegué cabi Jesus.

16 Caguéna, baguére concua saosi'cuabi hué'e
jobona sani ti'anjénna, Jesus queéase'e'ru guina'ru
baji'i. Ba'iguéna, ba hué'e sonohuéna cacani,
bacua pascua aonre re’huahué.

17 Re'huajénna, ja'nrébi, na'i si'aguéna, Jesusbi
baguére concua si'a sara samucua naconi ti'anni,
18 héani, ba aonre ain bi'rani, bacuani coca quéa
bi'rabi:

—MBésacuani ganreba quéayé yé'é. Meésacua
jubé ba'iguébi, yé'é naconi te'e aonre aingué
Nu'iguébi, ja'anguébi yua yé'éni ro coquegueé, yé'ére
yequécuana preso insini senjoja'gué'bi, quéabi.

19Ja'nca quéaguéna, bacuabi ai sa'ntijén, te'ena,
te'ena baguéna cueonni, baguéni senni acha
birahué:

—cY@'8'ye?  ;YE@'@'ye?  ¢sYE'ébi ba'ija'gué'ye?
baguéni senni acha bi'rahué.

20 Senni achajénna, bacuani sehuobi:

—Meésacua jubé si'a sara samucua ba'i jubé
ba'igué, yé'é naconi te'e guéna re'ahuana aon ain-
gué,ja'anguébi yé'ére insini senjoja'gué'bi. 21 Riusu
coca toyani jo'case'ere éfato, yé'é yua Baingué'ru
Raosi'quéreba ba'iguébi junni tofie ba'ija'ye quéaji.
Ja'nca quéase'eta'an, yé'ére insini senjoja'guéte ai
béifie cani jo'case'e ba'iji. jBagué bénni senjojafiete
ro'tato, chao hua'gué ai yo'oja'gué'bi! Bagué té'ya
raise'e beonica, qué'ré re'oye ba'ire'abi baguére,
sehuogué cabi Jesus.

22 Ja'nrébi, bacua aonre ainjénna, Jesusbi ba
jo'jo aonbéte inni, Riusuni ujagué, Surupa cabi.

Cani ja'nrébi, aonbéte jé'yeni, baguére concuana
huo'hueni, bacuani cabi:

—NMésacua coni ainjé'én. Yé'é ga'nihué'é, cabi.

23 Cani ja'nrébi, bagué uncu ro'rohuéte inni,
se'e Riusuni ujagué, Surupa cani, janrébi ba
uncu ro'rohuéte bacuana insini, si'acuabi coni
uncuhué. 24 Uncujénna, bacuani cabi:

—Yé'é zie meni tonse'e'é. Ai jai jubé bain gu'a
juchana zemosi'cuare téani baza cagué, bainni
mame coca jia'noni jo'caja'gué'é yé'é. Ja'an ro'ire
yé'é zie yua meni tonse'e ba'ija'gué'bi. 25 Yureca,
mésacuani te'e ruifie quéayé: Bisi éye gonore gare
se'e uncuma'ifié yé'é énjo'on. Riusu ba'i jobona
ti'anni, janrébi ba mame gono re'huase'ere un-
cuni bojoja'gué'é yé'é, cabi Jesus.

Jesus anuncia que Pedro lo negara

26 Caguéna, ja'nrébi, Riusuni bojojén gantani,
bacuabi yua Olivo casi cubéna saé'é. 27 Sani, Je-
susbi bacuani quéabi:

—Yure fiami, mésacua si'acuabi, yé'ére gu'a gleye
ro'tajénna, yé'ére ro jo'cani senjofié. Riusu coca
toyani jo'case'e’ru giiina'ru yo'oyé mésacua. En
coca toyani jo'case'e ba'iguéna, mésacua achajé'én:
“Oveja Ejaguéni huani senjojénna, ove]a jo'ya
hua'nabi ro gatini salye” toyani jo'case'e ba'i 1]1
28 Ja'nca huani senjosi'qué ba'ija'guébi yua go'ya
raija'gué'é yé'é. Go'ya ranija'nrébi, Galilea yijana
mésacua ru'runa sani, mésacuare téhuoja'gué'é yé'e,
cabi Jesus.

29 Caguéna, janrébi, Pedrobi baguéni cabi:

—Si'acuabi mé'ére gu'a gieni jo'cani senjocu-
ata'an, yé'éca bafé, cabi.

30 Caguéna, Jesus yua baguéni cabi:

—MEé'éni ganreba quéayé yé'é. Yure fiami, curabi
yuta samu ba'iye yu'ima'iguéna, mé'ébi samute
ba'iye yé'ére hueséye caja'gué'é mé'é, cabi.

31 Caguéna, Pedrobi si'a jéja sehuogué cabi:

—TJa'nca yo'oma'ija'gué'é yé'é. Mé'é naconi te'e
junni tonza ru'ru, cabi.

Caguéna, si'acuabi Jesusni giiina'ru cahué.

Jesus ora en Getsemani

32 Ja'nrébi jé'te, jo'ya re'ohué, Getsemani
casiruna ti'anjénna, Jesusbi baguére concuani
cabi:

—MBésacua yua €njo'ona béani &jojé'én. Yé'é
ujagué saiyé, cabi.

33 Cani ja'nrébi, Pedro, Santiago, Juan, bacuare
qué'ré so'oré sabi. Ja'nca saguébi recoyo ai
sa'ntireba sa'ntigué, ai yo'ogué baji'i. 34 Ja'nca
ba'iguébi bacuani cabi:

—Ai recoyo santiye huanoji yé'ére. Junni
tofie'ru ba'iji yé'ére. Ja'nca ba'iguéna, mésacua yua
énjo'ona béani, éfajén €jojén ba'ijé'én, cabi.

35 Cani ja'nrébi, se'eré quéfiéni, yijana gugurini
réanni, Riusuni senreba senji'i:

—Taita, mé'ébi porenica, yé'é ai yo'oni junni
tonja'fie jéayete yé'ére €fojé'én. 36 Yé'é Taita, mé'ébi
si'aye yo'oye poreyé. Yé'é ai yo'oja'ye yurera
ti'anguéna, me'eébi yé'ére téaye poreyé ]a'nca
poregueta an, ro ye € yése'e se'gare yo'oma'ijé'én.
Me'é yése'e yo '0jé'én, ujagué senji 1]esus

37 Senni ja'nrébi, bagué concuare jo'casiruna
go'ini éfato, cainsi hua'na uén'é. Ja'nca uijénna,
Jesusbi Pedroni béingué cabi:

—Simon, ¢mé'é guere yo'ogué caingué'ne?
¢RENo TNé'seré se'ga huajégué éjoye poremaqué?
38 Zupaibi coquema'ija'gué cajén, €fajén ujajén
ba'ijé'én. Mésacua recoyo jéja bacuata'an, mésacua
ga'nihuéte pa'npaye se'ga ba'iji, cabi Jesus.

39 Cani ja'nrébi, se'e ujaza cagué quéfiébi.
Quénéni, bagué ja'anré ujase'e'ru glina'ru ujabi.
40 Ujani, ja'nrébi se'e go'ini éfiato, baguére concua
ai €o canni ju'incua séani, yua se'e cainsi hua'na
uén'é. Janca uincuabi sétani, Jesusni coca sehuoye
ro'tamajén baé'é. 41 Ba'ijénna, Jesusbi se'e ujagué
sani, janreébi se'e go'ini, bacuani cabi:

—¢Mésacua yua zoe canni huajéye ro'taye?
Yureca, re'oji. Yé'é, Baingué'ru Raosi'quéreba
ba'iguéte preso zeafie ti'anbi. Yureca, yequécuabi
yé'ére preso zeanni, yé'ére gu'a bainna insini
senjoja'‘cua'é. 42 Ja'nca séani, huéijé'én. Saifiu.
Yé'ére insini senjoja'guébi yuara ti'anji, cabi Jesus.

Arrestan a Jesus

43Ja'nca cagué, baguére concuani yuta coca cani
téjima'iguéna, Judas hue'eguébi ti'anbi. Jesusre
concua si'a sara samucua ba'i jubé ba'iguébi baji'i.
Ja'anguébi yua yequécua naconi ai jai jubé bain
guerra hua hua'tifia, bain huai cabéan, ja'anre
bajén, Jesusni zeanjén raé'é. Pairi &jacua, ira coca
ye'yocua, judio bain ira éjacua, bacuabi raojénna,
raé'é. 44 Ja'nca raijénna, Judashi Jesusre insini
senjofie ro'tagué, yua ba bainni ru'ru én cocare
quéasi'qué baji'i:

—TJesus ba'iruna ti'anni, baguéni muchagué
saludayé yé'é. Janca saludaguéna, ja'anguéni

zeanni bajén, éfajén ba'ijén, baguéte preso sajé'én,
quéasi'qué baji'i Judas.

45 Ja'nca quéasi'québi Jesus ba'iruna ti'anni, Je-
susni téhuoni saludagué cabi:

—¢Ba'igué mé'é, Ejagué? cani, janrébi baguéni
muchabi.

46 Ja'nca muchaguéna, ja'nrébi, Jesusre preso
zeanni sahué.

47 Sajénna, ja'ansirén, Jesus naconi ba'iguébi
bagué guerra hua hua'tire rutani, pairi ta'yejeiye
éjagué yo'o conguéni huani, bagué ganjorote
cue'reni tonbi. 48 Ja'nrébi, Jesus yua baguéte
zeancuani cabi:

—Meésacua yua guerra hua hua'tifiare bajén, bain
huai cabéanre ba]en, ¢queaca ro'tajén, jiansi'qué
ba'iguéreta'an, yé'éni yahue preso zeanjén rate'ne?
49 Mésacua naconi si'a umugusefia Riusu uja
hué'ere baé'é yé'é. Janca ba'iguébi mésacuani coca
ye'yogué ba'iguéna, mésacuabi yé'ére gare preso
zeanmajén baé'é ja'anré. Ja'nca ba'ise'eta'an,
Riusubi bagué coca toyanijo'case'e'ru yé'ére preso
zeafle énsema'iji, cabi Jesus.

50 Caguéna, baguére concuabi baguéte jo'cani
senjoni, ro gatini saé'e.

51 Ja'nrébi yequé, bonséguébi Jesus naconi te'e
saiguébi baji'i. Ga'ne can se'gare ju'iguéna, Jesus
zeansi'cuabi bonséguéte zeanjénna, >2bagué canre
jo'cani senjoni, can beohué gatini saji'i.

Jesus ante la Junta Suprema

53Ja'nrébi, preso zeansi'cuabi Jesusre sani, pairi
ta'yejeiye &jagué ba'iruna nécohué. Nécojénna,
pairi &jacua, judio bain ira éjacua, ira coca ye'yocua,



SAN MARCOS 14:54 Ixxxi SAN MARCOS 14:62

bacuabi fié'cahué. 5% Pedro'ga Jesusre so'oré
be'tegué, yua pairi ta'yejeiye éjagué hué'e yija téca
ti'anbi. Ti'anni, soldado huana naconi béani,
bacua toana cuin bi'rabi.

55 Cuin bi'raguéna, pairi €jacua, si'a &ja bain
Né'casi'cua naconi, bacuabi Jesusre huani senjofie
cafiu cajén, bagué gu'aye yo'ose'ere cu'ején
ba'icuata’an, baguéte gu'aye caye ti'anmaé'é.
56 Yequécuabi ro coquején, bagué gu'aye yo'ose'ere
tinja cajén, bacua yua te'e camaé'é. 57 Yequécua'ga
nécani, bagué yo'ogué ba'ise'ere coquején quéahué:

58 —Baguébi gu'aye caguéna, yéquénabi achahué:
“Riusu uja hué'e, bain yo'osi hué'ere taonni sen-
joja'gué'é yé'é. Taonni senjoni ja'nrébi samute
umugusenab1 yeque hué'e, bain yo'oma'isi hué'ere
yo'oja'gué'é yé'é” cabi bagué, coquején quéahué.

59Ja'nca quéacua'ga gare te'e quéamaé'é.

60 JTa'nrébi, pairi ta'yejeiye €jaguébi bacua jobona
nécani, Jesusni senni achabi:

—¢Gare sehuoye beoye ba'igué mé'é? Bacuabi
meé'eé gu'aye yo'ose'ere quéajénna, /mé'é guere
yo'ogué sehuoma'igué'ne? senni achabi.

61Senniachaguéna, Jesus gare caye beoye nécabi.
Gare sehuoye beoye baji'i. Ja'nca ba'iguéna, pairi
ta'yejeiye €jaguébi baguéni se'e senni achabi:

—¢M&'é yua ba Cristo Raosi'qué'gué? ;Mai Ejagué
Riusu Zin'gué mé'é? senni achabi.

62 Senni achaguéna, Jesus sehuobi:

—Ja'nca ba'igué'é yé'é. Mai ta'yejeiyereba
Fjagué Riusubi bagué Baingué'ru Raoja'guére
yé'ére re’huani raoguéna, bagué jéja ca'ncona
béani ba'ija'gué'é yé'é. Pico re'otobi gaje meni

raija'gué'é yé'é. Ja'nca ba'iguéna, mésacuabi yé'ére
éfaja'cua'é, sehuogué cabi Jesus.

63 Ja'nca caguéna, pairi ta'yejeiye &jaguébi
béinreba béingué, bagué cariate ye'regué cabi:

—iYua bagué gu'a jucha quéacuare se'e
cu'ema'ina’a!l 64 Baguébi yure gu'aye caguéna,
mésacua achahué. Riusuni gu'aye casi'quére Séani,
¢mésacua gue si'nseyete caye'ne? senni achagué
cabi.

Caguéna, si'ajubébi baguéni huani senjo guesefiu
cahué.

65 Cajénna, yequécuabi baguére go tutuni,
janrébi, bagué ziare canbi huenni ta'pini, baguéni
cuehué. Ja'nca cuején, baguéni jayajén cahué:

—¢Nebi mé'éni cuere'ne?  Masiye éfajé'én,
cahué.

Soldado hua'na'ga Riusu hué'ere €fiacuabi bagué
ziare cuején huaé'é.

Pedro niega conocer a Jests

66 Ja'nrébi, Pedro yua hué'e yijare ba'igué, toa
ba'irute cuingué fu'iguéna, pairi ta'yejeiye &jaguére
yo'o concua jubé ba'igobi ti'anni, 67 baguéni éfiani,
coca cago:

—MBé'é'ga Jesus Nazarenote te'e consi'qué baé'é,
cago bago.

68 Cagona, Pedrobi sehuobi:

—Banhué. Baguéte gare hueségué'é yé'é. Mé'ébi
coca cagona, baguére gare éflama'igué'é yé'é, se-
huobi.

Ja'nca sehuoni, bain caca sa'ro téca quéfiéni ga-
tiguéna, ja'nrébi curabi yuji'i. 69 Yu'iguéna, janrébi,
ba yo'o congobi Pedroni se'e éfani, baru ba'icuani
coca quéa bi'rago:

—]Jesus Nazareno te'e consi'qué'bi. Baguéreba'bi,
quéago.

70 Quéagona, Pedrobi se'e hueséye sehuobi.
Ja'nrébi jé'te, baru ba'icuabi Pedroni se'e cahué:

—Aito. Jesus consi'qué baé'é mé'é. Galilea bain
coca caye'ru cayé meé'é, cahué.

71 Cajénna, Pedrobi ai jéja sehuobi:

—Banhué. Yé'ébi te'e ruifie cama'itoca, yé'ére
huaijé'én. Mésacuabi ba bainguéte cajénna, baguéte
gare hueségué'é yé'é, sehuobi.

72 Sehuoguéna, ja'ansirén curabi samu ba'iye
yuji'i.  Yu'iguéna, Pedrobi Jesus coca case'ere
ro'tabi: “Curabi yuta samu ba'iye yu'ima'iguéna,
meé'ébi samute ba'iye yé'ére hueséye caja'gué'é.”
Ja'an coca case'ere ro'tani, si'a recoyo oi bi'rabi.

15

Jestus ante Pilato

1 Ja'nrébi fataguéna, pairi &jacua, judio bain ira
éjacua, ira coca ye'yocua, si'a &a bainbi fié'cani,
Jesis yua preso gueonsi'qué ba'iguéna, baguéte
bain ta'yejeiye &jagué Pilato hue'eguéna sani
nécohué. 2 Nécojénna, Pilatobi baguéni senni
achabi:

—¢(Mé'é yua judio bain qué'ré ta'yejeiye
éjagué'gué? senni achabi.

Senni achaguéna, Jesus sehuobi:

—MEé'ébi ja'nca caguéna, ja'nca ba'igué'é ye'e,
sehuobi.

3 Ja'nrébi, pairi €ja bainbi ai ta'yejeiye Jesusre
gu'aye cani jéhuahué. 4 Cani jéhuajénna, Pilatobi
baguéni se'e senni achabi:

—Bacuabi mé'ére ai ta'yejeiye gu'aye cajénna,
¢mé'é guere yo'ogué, sehuoma'igué'ne? senni
achabi.

5 Senni achaguéna, Jesus yua gare caye beoye
sehuomaji'i. Sehuoma'iguéna, Pilatobi gue ro'taye
beoye éfiabi.

Jesus es sentenciado a muerte

6Yua ja'an fiesta umugusefia ba'iguéna, Pilatobi
si'a técahuéan preso zeansi'qué, bain sensi'que,
te'eguéte etogué bajii. 7 Yure técahué, guerra
huafiu cagué, bain huani senjosi'qué Barrabas
hue'egué yua preso zeansi'qué baji'i. 8 Yureca,
bain jubébi Pilatoni, Mé'é yo'ogué ba'ise'e'ru yur-
era yo'ojé'én cajén, te'e preso zeansi'quére tijoni
etojé'én sen'é. 9 Senjénna, Pilatobi bacuani senni
achabi:

—¢Judio bain qué'ré ta'yejeiye &jagué, ja'anguéte
tijoni etoye sefie mésacua? senni achabi.

10 Pairi éjacua yua baguéte ro béinjén insise'ere
masiguébi bacuani janca senni achabi. 11 Ja'nca
senni achaguéna, pairi éjacuabi bainni tin ro'ta
glesején, Barrabas tijoni etoye sefiu bainre ca
bi'rahué. 12 Ca bi'rajénna, Pilatobi bainni senni
achabi:

—Ja'nca tijoni etoye sentoca, ¢mésacua que ré
ta'yejeiye €jague, ]udlo bain &jagué casi'qué,
ja'anguéni guere yo'oye'ne yé'é? senni achabi.

13 Senni achaguéna, si'a jéja giiijén sehuohué:

—iBaguéte crusu sa'cahuéna quenni reojé'én! se-
huohué.

14 Sehuojénna, Pilatobi bacuani se'e senni
achabi:

—¢Mésacua queaca ro'tajén baguére caye'ne?
¢Gue gu'a jucha yo'ogué baqué'ne bagué? senni
achabi.

Ja'nca senni achaguéreta'an, bain jubébi qué'ré
jéja guijén sehuohué:

—Baguéte crusu sa'cahuéna quenni reojé'én,
guijén sehuohué.

15 Ja'nca glijén sehuojénna, Pilatobi, Bainbi
béinma'ifie cagué, bacua yése'e'ru yo'obi.
Barrabasre tijoni etoni, ja'nrébi, Jesusre si'nseye
guanseni, baguéte quenni reoja‘'cuana jo'cabi.

16 Ja'nca jo'caguéna, soldado huanabi baguéte
glenaro hué'e yijana sani, bacua soldado gaje con-
cua si'acuare choé'é. 17 Choini ja'nrébi, bajacu
can, éja bain canre inni baguéna sayahué. Sayani,
miu ga’hua marote téonni, bagué sinjobéna téohué.
18Ja'nca yo'oni ja'nrébi, baguéni jayajén saludajén
guihué:

—iCarajeiye beoye huajéni ba'ijé'én, judio bain
qué'ré ta'yejeiye éjagué! giiijén cahué.

19Ja'nca cajén, bagué sinjobéna técabébi huaijén,
baguére go tutujén, baguéni gugurini réanjén, ai
jayajén yo'ohué. 20Ja'nca jayani téjini, bagué ba-
jacu canre rutani, bagué cafiate baguéna sayahué.
Sayani ja'nrébi, baguéte crusu sa'cahuéna quenni
reojén sahué.

Jesus es crucificado

21 Sajénna, ja'nrébi, Cirene baingué Simon
hue'egué, Alejandro, Rufo, bacua taita ba'iguébi
yua zio re'otona saisi'québi raji'i.  Raiguéna,
soldado hua'nabi baguéte téhuoni rantoni, Jesus
crusu sa'cahuéte cuanni sajé'én guansehué.

22 Guanseni ja'nrébi, Jesusre sani, Golgota
casiru, sinjo gu'anbé casiru, ja'an cubéna
ti'anhué. 23 Ti'anni ja'nrébi, gu'a jo'cha mirra
ma'fia naconi ja'mese'ere inni, Jesusni rurajénna,
uncumaji'i. 24 Ja'nrébi, baguéte crusu sa'cahuéna
quenni reohué. Reoni, soldado huamabi,
Bagué cafiate coni baja'cuare masifiu cajén, gata
toyasira'caréanre sa'fiefia senjojén éfiahué.

25 Baguéte quenni reosirénre cato, énséguébi las
nueve'ru séji'i. 26 Quenni reoni, janrébi, bagué
gu'a jucha yo'ose'ere ro'tani, én cocare toyani,
ba crusuna sé'ohué: “Judio bain qué'ré ta'yejeiye
éjagué'bi ba'iji” toyani sé'ohué. 27 Yequécuare'ga
bonsere tétején huaicua samucuare Jesus naconi
bacua crusu sa'cahuéanna reohué. Yequére Jesus
jéja ca'ncona reohué. Yequére Jesus ari ca'ncona
reohué. 28 Ja'nca reojénna, Riusu ira coca zoe
toyani jo'case‘e'ru glina'ru baji'i: “Gu'a bain na-
coni cuencuesi'qué ba'ija gue'bf’ toyani jo'case'e
ba'iguéna, bacuabi Jesusni giiina'ru yo'ohué.

29 Ja'nrébi, bain hua'ma ca'ncoré ganijén
saicuabi Jesusni béinsi ziafia éfiajén, baguéni bain
éyéjén cahué:

—iBal M&é'ébi ro ro'tagué casi'qué'é. Riusu
uja hué'ere taonni si'ani, janrébi samute umu-
gusefla mame hué'e yo'oja'gué'é yé'é casi'qué
séani, 30 yureraré ja'ansi'qué jéajé'én. Crusu
sa'cahuébi gajejé'én, béinjén cahué.

31 Cajénna, pairi éja bain, ira coca ye'yocua,
bacua'ga Jesusni jayajén, sa'fiefia coca cajén baé'é:

—Yequécuabi ai yo'ojénna, bacua jéayete éfiogué
baji'i bagué. Ja'nca éfhoguéta'an, ja'ansi'québi



SAN MARCOS 15:32 Ixxxvii SAN MARCOS 15:38

jéaye gare porema'iji bagué. 32 Bagué yua Riusu
Raosi'quéreba, ba Cristo hue'egué, Israel bain
que 'ré ta'yejeiye Ejague ja'anguébi ba'itoca, yur-
eraTé bagué crusu sa'cahuébi tijini gajeja'gué.
Tijini gajetoca, baguéni si'a recoyo ro'tayé mai,
sa'fiefia cajén baé'é.

Cajén ba'ijénna, bagué ca'ncoréan reosi'cua'ga
baguéni te'e jayajén cahué.

Muerte de Jesus

33Ja'nrébi, méfiera sé'iguéna, si'are'oto beoruna'i
si'abi. Samute hora ba'iye téca zijei re'oto se'ga
baji'i. 34 Ba'iguéna, ja'nrébi, énséguébi las tres'ru
S€'iguéna, Jesusbi si'a jéja coca glini achobi:

—Eloi, Eloi ¢lama sabactani? giiini achobi. Bain
cocabi cato: Taita Riusu, Taita Riusu, ¢mé'é queaca
ro'tagué, yé'ére jo'cani senjogué'ne? giiini achobi
Jesus.

35 Glini achoguéna, yequécua baru ba'icuabi
achani, sa'fiefia cahué:

—Acha]e én. Riusu ira baingué raosi'qué Elias
hue'eguéte choiji bagué, cahué.

36 Cani, bacua jubé ba'iguébi besa hua'gué sani,
sayabéte inni, sénje jo'chana ja'njeni, técabébijéoni,
Jesusna méani, baguéni rurani, bagué bainni cabi:

—Yua éjojén bafiuni. Yequéré Eliasbi rani,
baguéte tijoni gachoma'igué cajén, éjoni éfafiu,
cabi.

37 Caguéna, ja'nrébi, Jesusbi ai jéja gliini achoni,
janrébi junni reabi. 38 Junni reaguéna, ja'ansirén
Riusu uja hué'e samahué reosi canbi samu
té'ntéfia ba'iye ja'anse'e yua joboraja'an ye'rebi.
Eméje'en ca'ncobi yijacua ca'nco téca ye'rebi.

39 Jesusbi glini achoni, junni reaguéna, soldado
éjaguébi nécagué éfani, janrébi coca cabi:

—Riusu Zinreba baji'i bagué, cabi.

40 Romi hua'na'ga so'orébi éfiajén nécahué. Yeco
Maria Magdalena baco'é. Yeco Maria, Santiago
bé'jegué, José, bacua mama baco'é. Salome'ga
baco'é. 4! Ja'ncuabi yua Jesus Galilea ba'isirén
baguete te'e conjén, cuirajén baé'é. Yequé romi
hua'na'ga ai jai jubé Jesus naconi Jerusalenna
raisi'cuabi baguéni €fiajén nécahué.

Jestus es sepultado

42 Ja'nrébi na'iguéna, yo'o yo'oma'i umuguse
ja'anré ba'i umuguse séani, bain yo'o yo'oma'ifie
re'huaye baji'i. 43 Ja'nca ba'iguéna, Arimatea hué'e
jobo baingué José hue'eguébi Pilatona sani, Jesus
ganihuére senjii. Judio €a bain jubé ba'iguébi
ba'iguéna, si'a bainbi baguéni airuiiie éfiajén baé'e.
Ja'angué yua Riusu ba'ijobo ti'an raija'yete éfiagué
&jogué ba'iguébi yua jéja recoyo re'huani, Pilatona
sani, Jesus ga'nihuére senji'i. 44 Senguéna, Pilatobi,
¢Yure'ne junqué bagué? senni achani, ja'nrébi,
bagué soldado €jaguéte choini, Jesus ju'inse'ere
senni achabi. 45 Senni achaguéna, soldado
éjaguébi, Yua ju'insi'qué ba'iji bagué, sehuobi.
Janca sehuoguéna, Pilatobi Jesus gamnihuéte
Josena insiye guansebi. 46 Guanseguéna, Josebi
re'o can pojei canre coni, Jesus ganihuéte gachoni,
ba canbi ganobi. Ganoni ja'nrébi, bain tan goje
gata té'ntébana te'ntose'e ba'iguéna, baguéte sani,
ba gojena uanni, ja'nrébi, jai gatabébi bonani, ba
gojere ta'pibi. 47 Ja'nca uanni ta'piguéna, Maria

Magdalena, yeco Maria José mamd, bacuabi
énahué.
16

Laresurreccion de Jestis

1 Ja'nrébi, yo'o yo'oma'i umuguse si'aguéna,
Maria Magdalena, Maria Santiago mamad, Salomé,
bacuabi, Jesus ga'nihuéte ma'fia so'onjén saifiu
cajén, ma'fiare cohué. 2 Coni ja'nrébi, semana
ja'anré ba'i umuguse fataguéna, zZijeirén ba'iguéna,
bacuabi Jesus tansiruna saé'é. 3 Saijén, sa'fiefia
cahué:

—Ba gatabébi tansi gojena ta'pisibé ba'iguéna,
¢nebi maire bonani otacaija'cua’ne? cahué.

4 Cani ja'nrébi, ti'anni éfiato, ba gatabé ai jaibé
ba'iguéreta'an, yua otani quéfiose'e baji'i. 5Ja'nca
ba'iguéna, bacuabi ba tansi gojena cacani éfiato,
bonséguébi jéja ca'ncore fiuji'i. Zoa can pojei canre
ju'igué baji'l. Ja'nca ba'iguéna, romi hua'nabi gue
ro'taye beoye éfajén quéquéhué. 6 Quéquéjénna,
bonséguébi bacuani cabi:

—Mésacua quéquéma'ijé'én.  Meésacuabi Jesus
Nazareno crusu sa'cahuéna quenni reosi'quére
cu'ejénna, €njo'on beoji bagué. Yua go'ya rani
saji'l. Baguére uansirute éfani masijé'én. 7 Yureca,
mésacua sani, Jesusre concua, Pedro sanhuéni
quéajaijé'én: “Jesusbi mésacua ru'ru, Galilea yijana
saji'l. Ja'nca saquéna, mésacua yua ja'anruna
baguéte téhuojén saijé'én. Mésacuabi bagué
quéase'e'ru, ja'anruna baguéte téhuoni éfaja'cua'é”
quéajé'én, bonséguébi quéani achobi.

8 Queéani achoguéna, romi hua'nabi ai
quéquéreba quéquéjén, tansi gojebi besa etani

sani gatihué. Huaji yéjén ba'icuabi yequécuani gue
quéaye beoye saé'é.

Jesus se aparece a Maria Magdalena

9 Yureca, semana ja'anré umuguse fataguéna,
Jesusbi go'ya rani, Maria Magdalenana ru'ru gaje
meni €fiobi. Ja'ango yua te'e énté sara samu
gu'a huati hua'i cacasi'co ba'igo banco. Ja'nca
ba'isi'co ba'igona, Jesusbi ba huati hua'ire etoni
saogué ba'nji. Janca ba'iguébi yureca bagona
gaje meni éfiobi. 10 Efioguéna, ja'nrébi, bago yua,
baguére conjén ganisi'cua ai sa'ntijén ota oijén
ba'ijénna, bacuana sani quéago. 11 Jesusbi go'ya
raji'l. Baguéni éfiahué yé'é, quéagona, bacuabibago
cocare achani, Te'e ruifie cama'ifié meé'e, cahue.

Jests se aparece a dos de sus discipulos

12]Ja'nrébi jé'te, Jesusbi baguére concua samucua
zio re'otona ganijén ba'ijénna, tin re’huasi'qué'ru
gaje meni, bacuani éfiobi. 13 Efioguéna, bacuabi
sani, yequé bacuare conjén gajecuana quéajaé'e.
Quéajaijénna, bacua cocare'ga achani Te'e ruifie
cama'ifié mésacua, cahue.

Elencargo de Jesus a los apOstoles

14Ja'nrébijé'te, Jesusre concua si'a sara te'ecuabi
aon ainjén fu'ijénna, Jesusbhi bacuana gaje meni
éfiobi. Efioni, baguéni te'e ruifie ro'tama'isi'cua,
recoyo ro'taye guesi'cua, ja'an ba'isi'cuare séani,
bacuani béingué cabi. Bagué go'ya raise'ere
@fasi'cuani te'e ruifie recoyo ro'taye glecuare séani,
bacuani béingué cabi. 15Ja'nca cani, ja'nrébi bacua
yo'ore guanseni jo'cabi:

—Meésacua yua si'a yija re'otona sani, si'a bainni
Riusu cocarebare quéani achojén ba'ijé'én. 16 Ba
cocarebare si'a recoyo ro'tajén ba'icua, ja'ancuare
téani baja'gué'é yé'é. Ba cocarebare ro'taye
gliecuare ai ta'yejeiye bénni senjoja'gué'é yé'é. 17Ba
cocarebare si'a recoyo ro'tajén ba'icuare masiye
y€toca, €n cocare €fiani, bacuare masijé'én: Yeé'¢
ta'yejeiye ba'iyete cajén, gu'a huati hua'ire etoni
saoye poreyé. Tin cocare caye ye'yema'icuata‘an,
te'e jéana ba cocare caye poreyé. 18 Afia hua'nare
zeantoca, afla hua'nabi bacuani ja'si yo'oma'ifié.
Eore uncutoca, gare ja'siye beoye ba'iyé. Yé'éni
si'a recoyo ro'tajén ba'icuabi bacua énté sarafiabi
rau ju'incuare pa'roni huachoye poreyé. Ja'anre
éfani, yé'éni si'a recoyo ro'tajén ba'icuare
masijé'én, guansenijo'cabi Jesus.

Jestus sube al cielo

19 Ja'nca guanseni jo'cani téjiguéna, Riusubi
baguéte guénamé re'otona méabi. Méaguéna, Riusu
jéja cancona béani baji'i. 20 Ba'iguéna, ja'nrébi,
bacuabi sani, Riusu cocarebare si'a re'oto bainni
queéani achojaé'é. Quéani achojaijénna, mai Ejagué
Jesusbi bacuani congué baji'i. Bacuabi ba co-
carebare quéani achojaijénna, Jesusbi ai ta'yejeiye
yo'ore yo'oni éfiogué, bagué cocareba te'e ruin
cocareba ba'iyete si'a bainni masi gliesegué baji'i.
Ja'ncaraé'é. Amén.

